
1992. - 1062 ár frá stofnun Alþingis.
116. löggjafarþing. - 280. mál.

550. Svar
iðnaðarráðherra við fyrirspurn Hjörleifs Guttormssonar um breytingar á Rafmagnseftir- 
liti ríkisins.

1. Aformar ráðherra að hreyta lögum nr. 60/1979, um Rafmagnseftirlit ríkisins, svo og 
starfsemi stofnunarinnar?

Engin áform eru uppi um að breyta lögum nr. 60/1979, um Rafmagnseftirlit ríkisins. 
Hins vegar hefur verið ákveðið að breyta áherslum í rafmagnseftirliti. Þessar breyting- 
ar munu hafa umtalsverð áhrif á starfsemi stofnunarinnar.

2. Ef svo er, í hverju eru þær hreytingar í aðalatriðum fólgnar?
Þótt ekki séu áformaðar breytingar á lögunum er rétt að greina frá ráðgerðum breyt- 

ingum á starfsemi stofnunarinnar. Þær felast í stuttu máli í því að Rafmagnseftirlit ríkis- 
ins mun fyrst og fremst sinna yfirstjórn rafmagnsöryggismála en ekki taka beinan þátt í 
framkvæmd eftirlits. í þessu felst að stofnunin mun sinna þáttum eins og stefnumótun, 
samhæfingu, kveða upp úrskurði o.s.frv. Innlendri raffangaprófun mun verða hætt en í 
stað þess tekið upp öflugt markaðseftirlit. Framkvæmd rafmagnseftirlits (þ.e. eftirlit með 
veitum í húsum og veitum raforkufyrirtækja o.fl.) mun verða í höndum sérstakra skoð- 
unarstofa.

3. A hvern hátt snerta áformaðar breytingar störf og stöður starfsmanna Rafmagns- 
eftirlits ríkisins í Reykjavík og annars staðar á landinu?

Gert er ráð fyrir að störfum hjá Rafmagnseftirliti ríkisins muni fækka á næstu árum. 
Um þessi áramót verða lögð niður störf við raffangaprófun. Áhersla er lögð á að starfs- 
menn fái áfram störf í nýju skipulagi rafmagnseftirlits. Þeir starfsmenn sem láta af störf- 
um nú um áramótin hafa fengið ný störf eða fara á eftirlaun að loknu biðlaunatímabili. 
Störf á Akureyri og Egilsstöðum hafa verið bein eftirlitsstörf og verða væntanlega lögð 
niður þegar skoðunarstofur taka við framkvæmd eftirlits.

4. Hefur ráðherra haft samráð við starfsmenn Rafmagnseftirlitsins og aðra hlutaðeig- 
andi um ráðgerðar breytingar og hvernig hefur því verið háttað?

Haft hefur verið gott samstarf við starfsmenn Rafmagnseftirlitsins og alla hagsmuna- 
aðila, þar með talið Félag rafmagnseftirlitsmanna.

Hér að neðan er gerð nánari grein fyrir breytingum á skipan rafmagnsöryggismála.
Með bréfi dags. 17. september 1991 fór iðnaðarráðherra þess á leit við Hagsýslu rík- 

isins að hún gerði „... úttekt á fyrirkomulagi rafmagnseftirlits í landinu, hlutverki og 
rekstri Rafmagnseftirlits ríkisins og mótaði tillögur um framtíðarskipan þess“. Iðnaðar- 
ráðuneytið lagði sérstaka áherslu á að kannaðir yrðu möguleikar á því að auka ábyrgð 
rafverktaka og rafveitna á rafmagnsöryggismálum og athuguð væru áhrif aukins Evrópu-

samstarfs á málaflokkinn m.a. með tilliti til stöðlunar, gagnkvæmra viðurkenninga á próf- 
unum og hugsanlegrar einkavæðingar.

Við úttektina og mótun tillagna leituðu starfsmenn Hagsýslunnar upplýsinga hjá mörg- 
um aðilum innan lands og erlendis. Sérstök áhersla var lögð á að afla upplýsinga um al- 
þjóðlegt samstarf um nýskipan eftirlits með öryggi vara og þær nýjungar sem það felur 
í sér. Leitað var eftir sjónarmiðum hagsmunaaðila, auk þess sem rætt var við alla starfs- 
menn Rafmagnseftirlits ríkisins (RER). Skýrsla Hagsýslunnar var lögð fram í apríl 1992. 
I henni voru mótuð þau meginsjónarmið sem fylgt verður í breytingum á rafmagnsör- 
yggismálum. Skýrslan er lögð fram sem fylgiskjal með svari þessu.

I framhaldi af skýrslu Hagsýslu ríkisins um skipan rafmagnsöryggismála var ákveð- 
ið að skipa starfshóp hagsmunaaðila til þess að fjalla um skýrsluna og gera tillögur um 
framkvæmd þeirra tillagna sem þar koma fram.

I starfshópinn voru skipaðir: Björn Friðfinnsson ráðuneytisstjóri, formaður, Bergur 
Jónsson rafmagnseftirlitsstjóri, Magnús Geirsson, formaður Rafiðnaðarsambands íslands, 
Jón Magnússon frá Félagi raftækjaheildsala, Þorleifur Finnsson frá Sambandi íslenskra 
rafveitna, Ingólfur Amason frá Landssambandi rafverktaka, Ámi Guðmundsson, trún- 
aðarmaður starfsmanna RER, Helgi G. Þórðarson, formaður stjómar RER, Gunnar Ingi 
Gunnarsson frá Félagi ráðgjafarverkfræðinga.

Starfshópurinn skipti viðfangsefni sínu í tvo þætti. Annars vegar fjallaði hópurinn um 
raffangaprófun og tengd verkefni og hins vegar um aðra þætti í skipan rafmagnsöryggis- 
mála.

Hinn 28. ágúst samþykkti starfshópurinn eftirfarandi tillögur til iðnaðar- og viðskipta- 
ráðherra um breytingar á skipan rafmagnsöryggismála:

1. Raffangaprófun.
1.1. Raffangaprófun RER og skráningu raffanga verði hætt 1. janúar 1993 (sbr. lið 3.1 

og 3.2).
1.2. Störf hjá RER við raffangaprófun verði lögð niður 1. janúar 1993. Sett verði á fót 

nefnd skipuð fulltrúum iðnaðar- og viðskiptaráðuneytis, Hagsýslu ríkisins og trúnaðar- 
manni starfsmanna RER til að aðstoða starfsfólk við að finna ný störf.

1.3. Iðnaðar- og viðskiptaráðuneyti geri samning við raffangaprófunarstöðvar í ná- 
lægum löndum um prófun á íslenskum rafföngum og rafföngum sem markaðseftirlit telur 
nauðsynlegt að prófa. Samdar verði reglur um prófanir á íslenskum rafföngum og sam- 
skipti aðila í því sambandi.

2. Markaðseftirlit.
2.1. Hagsýslu ríkisins verði falið að vinna að tillögum um hvernig standa megi að 

stofnun og starfsemi markaðseftirlits sem hafi eftirlit með vörum á markaði, þar á með- 
al rafföngum. Farið verði að evrópskum reglum um þetta efni.

3. Reglugerð.
3.1. Ákvæði í reglugerð um raforkuvirki, nr. 264/1971, um skipulag raffangaeftirlits, 

verði endurskoðuð. Endurskoðunin taki mið af lágspennutilskipun EB, heildaraðferð um 
vottanir og prófanir og tillögum Hagsýslu ríkisins.

3.2. Hafin verði endurskoðun á ákvæðum reglugerðarinnar um kröfur til raffanga. í 
því efni verði stuðst við lágspennutilskipun EB varðandi grunnkröfur um öryggi en vís- 
að til staðla varðandi tæknilegar kröfur.

Fallist var á tillögur starfshópsins og undirbúningur haf'inn við að hrinda tillögunum 
í framkvæmd.

Hinn 30. nóvember samþykkli starfshópurinn samhljóða að gera tillögur til iðnaðar- 
og viðskiptaráðherra um eftirtaldar breytingar á skipan rafmagnsöryggismála:

/. Yjirstjórn og reglugerð.
1.1. Ráðgjafarnefnd um rafmagnsöryggismál, skipuð fulltrúum hagsmunaaðila, verði 

komið á fót 1. janúar 1993. Jafnframt verði núverandi stjórn RER lögð niður.
1.2. Rafmagnseftirlit ríkisins verði endurskipulagt frá grunni með tilliti til breytinga 

á skipan rafmagnsöryggismála. Stofnunin sinni yfirstjórn málaflokksins en taki ekki bein- 
an þátl í framkvæmd eftirlits.

1.3. Hafist verði handa um breytingar á reglugerð um raforkuvirki. Kafli 1, Verksvið 
og tilhögun rafmagnseflirlits, verði endurskoðaður.

2. Löggilding rafverktaka.
2.1. Nýir rafverktakar verði löggiltir eftir nýjum kröfum frá og með 1. maí 1993 og 

allir rafverktakar verði að endurnýja löggildingu sína fyrir 1. maí 1994.
2.2. Ný löggilding yfirtaki starfsleyfi rafveitna, löggilding gildi um allt land og verði 

bundin því fyrirtæki sem rafverktakinn starfar við. Löggildingin verði tímabundin og 
rafverktakar greiði árlegt löggildingargjald. Settar verði reglur um skráningar og upp- 
lýsingaskyldu rafverktaka. Gerð verði rafverktakaskrá sem inniheldur nauðsynlegar upp- 
lýsingar. Settar verði reglur um meðferð athugasemda vegna starfsemi rafverktaka og um 
áminningu, sektir, tímabundna og varanlega sviptingu löggildingar.

3. Eftirlit með raforkuvirkjum raforkufyrirtækja.
3.1. Raforkufyrirtækjum verði heimilt að fela skoðunarstofum eftirlit l.maí 1993. Öll 

raforkufyrirtæki skulu hafa komið eftirliti til skoðunarstofa fyrir 1. maí 1994.
3.2. Raforkufyrirtæki skulu skila skýrslu um eftirlit og öryggismál ekki síðaren 1. maí 

ár hvert.

4. Eftirlit með neysluveitum.
4.1. Rafveitum verði heimilt að hefja eftirlit samkvæmt nýjum reglum 1. maí 1993. 

Allar rafveitur skulu starfa samkvæmt nýjum reglum fyrir 1. maí 1994.
4.2. Nýjar reglur feli í sér að skoðunarstofur annist eftirlit og að nýúttektir verði fram- 

kvæmdar með úrtaksskoðunum. Settar verði reglur um lágmarksfjölda veitna sem teknar 
verði út hjá hverjum rafverktaka og um úttekt á sérstaklega flóknum eða hættulegum 
veitum.

4.3. Leitað verði eftir samstarfi við tryggingafélög varðandi gamalskoðanir.

5. Skoðunarstofur.
5.1. Skoðunarstofur, sem starfa samkvæmt bráðabirgðakröfum, geti hafið starfsemi 1. 

maí 1993. Þær verði að hafa aflað sér faggildingar fyrir 1. maí 1994.

6. Fræðsla og túlkun reglna.
6.1. Fræðslustarf verði eflt og leitað verði eftir sem víðtækustu samstarfi um það. Sett 

verði á stofn sérstakt fræðsluráð sem vinni að eflingu og samræmingu fræðslustarfs.

6.2. Gerður verði samningur við SÍR um þátt rafveitna í fræðslu til fagmanna og al- 
mennings.

7. Rannsóknir á slysum og brunum.
7.1. RER hætti rannsóknum á slysum og brunum 1. maí 1994. Kannað verði hvort rétt 

sé að stuðla að því að skoðunarstofa komi sér upp sérfræðiþekkingu á þessu sviði.

8. Eftirlitsstarf RER.
8.1. Eftirlitsstarfi RER verði haldið áfram til 1. maí 1994. Dregið verði úr starfsem- 

inni eftir því sem skoðunarstofur taka við eftirliti.

Fallist var á tillögur starfshópsins og undirbúningur hafinn við að hrinda tillögunum 
í framkvæmd.

Að framansögðu má vera Ijóst að óvenju góð samstaða hefur myndast um breytingu 
á fyrirkomulagi rafmagnsöryggismála. Starfsmenn Hagsýslu ríkisins og iðnaðarráðu- 
neytisins kynntu tillögur Hagsýslunnar á fundum í flestum félögum hagsmunaaðila og 
tóku þátt í umræðum um þær. Miklar umræður og góð samstaða náðist einnig í sam- 
starfshópi helstu hagsmunaaðila um framkvæmd tillagnanna. Má af þessu sjá að breyt- 
ing þessi á fyrirkomulagi rafmagnsöryggismála er vel undirbúin og um hana hefur náðst 
mikil samstaða.

Nú er unnið að því að hrinda ofangreindum breytingum á skipan rafmagnsöryggis- 
mála í framkvæmd. Akveðið hefur verið að gera breytingar á yfirstjóm Rafmagnseftir- 
lits ríkisins meðan á áformuðum breytingum á starfsemi stofnunarinnar stendur og skipa 
sérstakan verkefnisstjóra sem vinna mun að því ásamt rafmagnseftirlitsstjóra að hrinda 
breytingunum í framkvæmd. Þessi skipan verður þó tekin til endurskoðunar í síðasta lagi 
í árslok 1994.

Einnig er gert ráð fyrir því að koma á fót nú eftir áramótin ráðgjafarnefnd um raf- 
magnsöryggismál skipaða fulltrúum hagsmunaaðila. Jafnframt verði núverandi stjórn RER 
lögð niður. Hlutverk ráðgjafamefndarinnar er ætlað að vera umræðuvettvangur um raf- 
magnsöryggismál og styðja við þróun málaflokksins. Óskað hefur verið eftir tilnefning- 
um í ráðgjafarnefndina frá samtökum ráðgjafarverkfræðinga, rafverktaka, raftækjainn- 
flytjendum og raftækjasala, Rafiðnaðarsambandinu, Sambandi íslenskra rafveitna, Sam- 
bandi íslenskra tryggingafélaga, Brunamálastofnun og Félagi rafmagnseftirlitsmanna.

Gerður hefur verið samningur við Bifreiðaskoðun Islands hf. um að annast markaðs- 
eftirlit með rafföngum frá 1. janúar 1993 er raffangaprófun Rafmagnseftirlits ríkisins fell- 
ur niður. Einnig hefur iðnaðarráðuneytið gert samninga við prófunarstofur í Svíþjóð og 
Danmörku, SEMKO og DEMKO um að annast prófun raffanga fyrir íslenska framleið- 
endur og vegna markaðseftirlits. Hefur hið nýja fyrirkomulag verulegan sparnað í för með 
sér án þess að slakað sé á öryggiskröfum.

Fylgiskjal.

Hagsýsla ríkisins:

Greinargerð til iðnaðarráðherra um skipan 
rafmagnsöryggismála á Islandi.

(Apríl 1992.)

Inngangur

Með bréfi dags. 17. september 1991 fór iðnaðarráðuneytið þess á leit við 
Hagsýslu ríkisins að hún geri „...úttekt á fyrirkomulagi rafmagnseftirlits í 
landinu, hlutverki og rekstri Rafmagnseftirlits ríkisins og móti tillögur um 
framtíðarskipan þess.“ Iðnaðarráðuneytið lagði sérstaka áherslu á að kannaðir 
yrðu möguleikar á því að auka ábyrgð rafverktaka og rafveitna á 
rafmagnsöryggismálum og að athuguð væru áhrif aukins Evrópusamstarfs á 
málaflokkinn m.a. með tilliti til stöðlunar, gagnkvæmra viðurkenninga á 
prófunum og hugsanlegrar einkavæðingar.

Við úttektina og mótun tillagna hafa starfsmenn Hagsýslunnar leitað 
upplýsinga hjá mörgum aðilum innanlands og erlendis. Sérstök áhersla var 
lögð á að afla upplýsinga um alþjóðlegt samstarf um nýskipan eftirlits með 
öryggi vara og þær nýjungar sem það felur í sér. Leitað var eftir 
sjónarmiðum hagsmunaaðila, auk þess sem rætt var við alla starfsmenn 
Rafmagnseftirlits ríkisins (RER).

Hagsýsla ríkisins hefur lokið úttektinni og eru niðurstöður hennar og tillögur í 
þessari greinargerð. í fyrsta kafla er gerð grein fyrir skipulagi málaflokksins. 
I öðrum kafla er lýsing á Rafmagnseftirliti ríkisins. I þriðja kafla er lýsing á 
nýju fyrirkomulagi eftirlits í Evrópu, enda er það mikilvæg forsenda 
breytinga á málaflokknum og þeirra tillagna sem lagðar eru fram. I fjórða 
kafla eru tillögur að nýrri skipan rafmagnsöryggismála.

1. Skipulag rafmagnsöryggismála

1.1 Löggjöf

I janúar 1977 skipaði iðnaðarráðherra nefnd til að endurskoða orkulög og 
gera tillögur um heildarskipulag og yfirstjóm íslenskra rafveitna. Nefndin 
gerði tillögur um nokkur frumvörp sem fjölluðu um afmörkuð svið 
málaflokksins. Þar á meðal var frumvarp um Rafmagnseftirlit ríkisins sem var 
247. mál Alþingis á 100. löggjafarþingi 1978-1979 og varð lítt breytt að 
lögum nr. 60/1979 um Rafmagnseftirlit ríkisins.

Lögin nr. 60/1979 eru að stofni til VI. kafli Orkulaga nr. 58/1967. í lögunum 
er þó að finna ýmsar áherslu- og fyrirkomulagsbreytingar. Þær koma m.a. 
fram í heiti þeirra þar sem aðaláherslan er lögð á stofnunina Rafmagnseftirlit 
ríkisins („Lög um Rafmagnseftirlit ríkisins.“) en í kaflaheitinu er aðaláherslan 
lögð á vamir og eftirlit („Um vamir gegn hættu og tjóni af raforkuvirkjum 
og eftirlit með þeim“).

Til ársins 1979 hafði Orkustofnun eftirlit af hálfu ríkisins með vömum gegn 
hættu og tjóni af raforkuvirkjum og var þessi hluti starfsemi Orkustofnunar 
nefndur Rafmagnseftirlit ríkisins. Með lögum nr. 60/1979 var 
Rafmagnseftirlit ríkisins skilið frá Orkustofnun og gert að sjálfstæðri stofnun. 
Starfssvið rafmagnseftirlitsstjóra var einnig aukið frá því sem áður var. Hann 
varð m.a. ráðunautur ráðherra um allt sem að lögunum laut, auk þess sem 
honum var fengið úrskurðarvald í ágreiningsmálum sem ráðherra hafði áður. 
Atriðum sem kveða skyldi á um í reglugerð var fjölgað s.s. um prófun og 
viðurkenningu raffanga, umhverfismál og fræðslu og upplýsingar til 
almennings um hættur af rafmagni og leiðir til að verjast þeim.

Stefnumið laganna varðandi rafmagnsöryggi er að hætta vegna notkunar 
rafmagns sé svo lítil sem við verði komið og er það í samræmi við almenn 
öryggissjónarmið í velferðarþjóðfélagi. Þetta stefnumið er sett fram í 4. grein 
laganna: „Raforkuvirki, hvort heldur til vinnslu, umbreytingar, flutnings eða 
nýtingar raforku, með svo hárri spennu, þeim straumstyrk eða þeirri tíðni, að 
lífshætta eða hætta á heilsutjóni eða eignatjóni geti stafað af, skulu vera þannig 
úr garði gerð, notuð, haldið við og eftir þeim litið, að hætta af þeim verði svo 
lítil sem við verður komið.“

Til þess að minnka hættu af völdum rafmagns kveða lögin á um að ríkið hafi 
eftirlit með vörnum gegn hættu og tjóni af raforkuvirkjum sem 
Rafmagnseftirlit ríkisins annist. Að öðru leiti eru lögin að efni til þríþætt: þar

er stofnunin Rafmagnseftirlit ríkisins mótuð; kveðið er á um hvað gera skal til 
að tryggja öryggi vegna rafmagns; og ákvæði eru um hvemig starfsemin sé 
fjármögnuð.

1.2 Reglugerð

Lög nr. 60/1979 um Rafmagnseftirlit ríkisins eru stutt og við það miðað að 
nánan útfærsla sé mótuð í reglugerð. Það er gert í Reglugerð um raforkuvirki 
nr. 264/1971 sem leysti af hólmi reglugerð með sama heiti nr. 61/1933. 
Reglugerðin er mikil að vöxtum og skiptist í þrjá kafla. 1. kafli heitir 
„Verksvið og tilhögun rafmagnseftirlits“. 2. kafli nefnist „Heiti og hugtök“. 3. 
kafli, sem er meginmál reglugerðarinnar nefnist „Reglur um gerð, tilhögun og 
starfrækslu raforkuvirkja“ og skiptist hann í fjóra meginþætti; lágspennuvirki, 
háspennuvirki, sérstæð raforkuvirki og vamir gegn útvarpstruflunum.

1.3 Orðsendingar

I reglugerðinni em ákvæði sem heimila RER að setja reglur um gerð, tilhögun 
og starfrækslu raforkuvirkja ef þær er ekki að finna í reglugerð um 
raforkuvirki. Þessi heimild hefur verið notuð í verulegum mæli og hefur RER 
birt reglur þessar í formi orðsendinga. Þær em ekki staðfestar af 
iönaðarráðherra. Á fylgiskjali 3 eru taldar upp þær orðsendingar RER sem 
voru í gildi þann 1. janúar 1992.

Orðsendingar RER gegna þrennskonar hlutverki. Þær eru skýringar og 
túlkanir RER á ákvæðum reglugerðar um raforkuvirki; þar er komið á 
framfæri reglum í skyndi eða til skamms tíma eða lengri sem síðar kunna að 
verða felldar inn í reglugerð um raforkuvirki og í þriðja lagi em þær notaðar 
til að koma á framfæri reglum til reynslu. Hluti orðsendinganna hefur verið í 
gildi í langan tíma þó að efni þeirra og innihald sé að flestu leiti hliðstætt við 
ákvæði reglugerðar um raforkuvirki. Með þessu hefur ráðuneytið í raun 
framselt hluta reglugerðarsemingar til RER.

2. Rafmagnseftirlit ríkisins

2.1 Hlutverk

Með lögum og reglugerðum er Rafmagnseftirliti ríkisins falið margþætt 
hlutverk og víðtæk völd. Hlutverk RER er:

2.1.1 Yfirstjórn

Ráðgjöf til ráðherra um allt sem lýtur að lögum um RER.
Úrskurður álitamála og áfrýjana og túlkun reglna. Úrskurðum má 
afrýja til ráðherra.
Beiting margvíslegra aðhalds- og refsiaðgerða.

2.1.2 Stefnumótun

Samning reglugerða, þ.e. skilgreining á því hvað telst hættulegt, hvað 
skuli gert til að afstýra hættu og hver beri ábyrgð á því að það sé 
gert.
Setning reglna um þau atriði sem reglugerðin nær ekki til og veiting 
undanþága frá ákvæðum reglugerða ef sérstakar ástæður eru fyrir 
hendi.

2.1.3 Eftirlit

Eftirlit með ölldm raforkuvirkjum og yfireftirlit með eftirliti 
annarra. RER er heimilt að krefjast upplýsinga um allt sem lýtur að 
raforkuvirkjum og hefur takmarkalausan aðgang að þeim.
Framkvæmd prófana og ákvörðun um hvort niðurstöður þeirra séu í 
samræmi við reglur.
Eftirlit með rafföngum á markaði og ákvörðun um hvort þau séu í 
samræmi við reglur.

2.1.4 Annað

Veiting löggildingar til rafverktaka, eftirlit með rafverktökum og 
svipting löggildingar.
Rannsóknir vegna slysa og bmna.
Fræðsla til almennings og fagmanna.
Innheimta rafmagnseftirlitsgjalds.

2.2 Skipulag

Með lögum nr. 60/1979 um Rafmagnseftirlit ríkisins er kveðið á um að 
stofnunin heyri undir þann ráðherra sem fer með orkumál þ.e. 
iðnaðarráðherra. Ráðherra skipar framkvæmdastjóra stofnunarinnar, sem ber 
starfsheitið rafmagnseftirlitsstjóri ríkisins, og setur honum erindisbréf. 
Ráðherra skipar og ræður starfsmenn stofnunarinnar, að fengnum tillögum 
rafmagnseftirlitsstjóra. Ekki eru í lögunum eða reglugerð frekari ákvæði um 
skipulag eða stjóm stofnunarinnar.

Árið 1985 skipaði iðnaðarráðherra Rafmagnseftirliti ríkisins þriggja manna 
stjórn án þess þó að breyta lögum eða reglugerðum. Stjómin fékk það 
hlutverk samkvæmt skipunarbréfi að „...starfa á ábyrgð iðnaðarráðherra og 
hafa með höndum ásamt forstjóra yfirstjóm stofnunarinnar, fjalla um stefnu 
hennar, skipulag og starfshætti og fara ásamt forstjóra með tengsl við 
iðnaðarráðuneytið.“

Samstarfsörðugleikar og togstreita hafa verið á milli stjórnar og 
rafmagnseftirlitsstjóra um árabil. Þetta kemur fram í árlegum skýrslum 
stjómar til ráðherra. í ársskýrslu RER 1990 er verka og tilveru stjómarinnar 
í engu getið, ef frá er talin upptalning á bls. 42 um hverjir skipi stjóm.

Vegna þess hversu fáorð lög og reglugerðir eru um skipulag og stjórn 
Rafmagnseftirlits ríkisins hefur rafmagnseftirlitsstjóri frjálsari hendur en 
flestir forstöðumenn ríkisstofnana við að velja stofnun sinni form, skipulag, 
móta starfshætti hennar og raða viðfangsefnum í forgangsröð.

Rafmaanseftirlit ríkisins er í leiguhúsnæði að Síðumúla 13 en útibú em á 
Akureyri og Egilsstöðum. Árið 1991 voru 27,4 ársstörf unnin hjá stofnuninni. 
Rekstrarkostnaður var u.þ.b. 90 m.kr.

2.3 Fjármál

I 9. gr. laga nr. 60/1979 um Rafmagnseftirlit ríkisins em fjórþætt ákvæði um 
hvemig fjár sé aflað til rekstrar RER.

1. Rafmagnseftirlitsgjald sem eigendur raforkuvera og rafveitna greiða. 
Heimilt er að gjaldið nemi allt að 1,2% af heildartekjum af 
raforkusölu og leigu mælitækja að frádregnu andvirði aðkeyptrar 
raforku, söluskatti og verðjöfnunargjaldi. Síðan 1985 hefur gjaldið 
numið 1,0%.

2. Fyrir eftirlit með uppsetningu nýrra raforkuvirkja skal greiða 
kostnað við eftirlitið.

3. Gjald af rafföngum að hámarki 3/4% af tollverði eftirlitsskyldra 
innfluttra raffanga eða verksmiðjuverði innlendrar framleiðslu. Þetta 
gjald hefur ekki verið innheimt um langt árabil.

4. Prófunar- og skrásetningargjöld af eftirlitsskyldum rafföngum. 
Innheimta þessa gjalds hófst í ársbyrjun 1991 en fram til þess tíma 
var prófun og skrásetning án endurgjalds. Mikil óánægja kom upp 
með gjaldskrána og var orðið við beiðni um lækkun hennar.

Undanfarin ár hafa tekjur samkvæmt liðum 2-4 verið óverulegar. 
Rafmagnseftirlitsgjald er skilgreint sem skattur af orku í fjárlögum og sem 
skattur af raforku í ríkisreikningi en ekki sem sértekjur RER. Stofnunin fær 
fjárveitingu eins og aðrar stofnanir og hefur fjárveitingin á undanfömum 
árum verið lægri en áætlaðar tekjur af rafmagnseftirlitsgjaldi. RER og áður 
Orkustofnun sér um innheimtu gjaldsins frá rafveitum og er það lagt inn á 
reikning RER. Af þeim reikningi greiðir RER rekstrarkostnað annan en 
launagjöld sem greidd eru af starfsmannaskrifstofu fjármálaráðuneytis. 
Greinilegt er af uppsetningu fjárlaga að ætlunin er að RER skili mismuninum 
af innheimtu rafmagnseftirlitsgjaldi og fjárveitingu til ríkissjóðs.

A sl. 6 ámm hefur RER farið umtalsvert fram úr heimildum fjárlaga. Á töflu 
2.3.1 má sjá að rekstargjöld að frádregnum sértekjum hafa að meðaltali verið 
22% hærri en fjárlög gerðu ráð fyrir. Mest hefur stofnunin farið 83% 
umfram heimildir fjárlaga. Hallarekstur á tímabilinu var samtals um 94 m. kr. 
á verðlagi ársins 1991.

Tafla 2.3.1. Rekstarafkoma RER 1986-91.

Þús. kr. á verölagi 1991 1986 1987 1988 1989 1990 1991 Samtals
Fjárveiting með verðlagsbótum 44.829 79.720 82.574 74.316 73.110 74.590 429.139
Rekstrargjöld 82.785 103.997 91.938 88.807 85.229 89.647 542.403
Sértckjur 782 3.445 1.594 610 1.504 11.825 19.760
Rckstamiðurstaða 82.002 100.552 90.343 88.197 83.725 77.822 522.642
Rekstrarhalli 37.174 20.832 7.769 13.881 10.616 3.232 93.503
Frávik scm hlutfall af fjárveitingu 83% 26% 9% 19% 15% 4% 22%

Á mynd 2.3.2 kemur fram að hallinn hefur að hluta til verið fjármagnaður 
með þeim hluta rafmagnseftirlitsgjalds sem fjárlögin ætluðu ríkissjóði.

Tafla 2.3.2. Innheimt rafmagnseftirlitsgjald og notkun þess.

Þús. kr. á verðlagi 1991 1986 1987 1988 1989 1990 1991 Samtals
Innheimt rafmagnseftirlitsgjald 81.755 77.163 79.349 78.511 77.039 76.782 470.598
Fjárv. til RER meö veröl.bótum 44.829 79.720 82.574 74.316 73.110 74.590 429.139
Hlutur RER af hluta ríkissjóðs 36.926 -2.557 -3.226 4.195 3.929 2.192 41.459
Grciðsluhalli RER 247 23.388 10.995 9.686 6.687 1.041 52.043
Rckstrarhalli RER 37.174 20.830 7.769 13.881 10.616 3.233 93.503
Grciðsluhalli sem hlutfall af fjárv. 1% 29% 13% 13% 9% 1% 12%
Rckstrarhalli sem hlutfall af fjárv. 83% 26% 9% 19% 15% 4% 22%

A sl. 6 árum var ríkissjóði ætlað um 41 m.kr. af rafmagnseftirlitsgjaldinu. I 
raun hefur ekkert skilað sér. Þannig hefur greiðsluhalli RER verið mun lægri 
en rekstarhalli á umræddu tímabili. Hann er engu að síður um 52 m. kr. Þessi 
halli hefur á undanfömum árum verið fjármagnaður með greiðsluafgangi 
RER frá fyrri árum. Líklegt er að sá greiðsluafgangur hafi í raun átt að renna 
í ríkisjóð.

Af þessum sökum hefur RER ekki sótt um aukafjárveitingar til að mæta 
rekstrargjöldum umfram heimildir fjárlaga né um framlag af fjáraukalögum. 
Stofnunin virðist hafa komist upp með að taka til sín tekjur sem fjárlög ætla 
ríkissjóði. Þetta fyrirkomulag er óeðlilegt og stuðlar ekki að aðhaldi í rekstri 
stofnunarinnar eða að fjárlögum sé fylgt.

Hinn 31. desember 1991 nam skuld RER við ríkissjóð u.þ.b. 60 m. kr. Á sama 
tíma átti stofnunin tæpar 50 m.kr. í sjóði og á bankareikningum. 
Fjármunatekjur stofnunarinnar af bankainnistæðum voru á sl. ári tæpar 4 m. 
kr. Það verður að teljast óeðlilegt að stofnunin geti hagnast á því að skulda 
ríkissjóði. Samkvæmt drögum að efnahagsreikningi stofnunarinnar fyrir árið 
1991, var eigið fé hennar tæpar 7 m.kr. um síðustu áramót. Eins og áður 
sagði hefur stofnunin að hluta til notað sjóði sína til að fjármagna hallarekstur. 
Eigið fé stofnunarinnar getur ekki staðið undir frekari hallarekstri. Það er því 
Ijóst að þörf er á verulegu átaki varðandi fjármál RER.

2.4 Starfsmannahald

Ársverkum hjá RER hefur farið fjölgandi eins og fram kemur á töflu 2.4.1 
þar sem ársverkum er einnig deilt niður á verkþætti. Á síðustu þremur árum 
hefur vinna verið aukin við stjómun og lágspennueftirlit en minnkuð við 
háspennueftirlit og raffangaprófun.

Tafla 2.4.1. Ársverk hjá RER 1989 - 1991

Verkþáttur 1989 % 1990 % 1991 %
Stjórnun og skrifstofa 4,8 18% 4,6 17% 5,2 19%
Raffangaprófun og markaðseftirlit 10,0 38% 11,0 42% 9,7 35%
Lágspennueftirlit 4,9 19% 5,2 20% 6,3 23%
Háspennueftirlit 3,4 13% 2,5 9% 3,0 11%
Löggildingar, slys og tjón 1,2 5% 1,1 4% 1,2 4%
Fræðslustarfsemi 1,0 4% 1,0 4% 1,0 4%
Samtals 26,3 100% 26,4 100% 27,4 100%

Starfsmenn RER eiga margir langan starfsaldur að baki, fyrst innan 
Orkustofnunar og síðar hjá RER eftir að stofnunin varð sjálfstæð. 
Meðalstarfsaldur starfsmanna er rúm 15 ár og meðalaldur þeirra er um 54 ár. 
Á töflu 2.4.2 kemur fram að starfsmenn eru flestir í aldrinum 60 - 70 ára, þar 
af eru fimm starfsmenn eða 18% á aldrinum 68 - 70 ára. Á fylgiskjali 4 má 
sjá skrá yfir starfsheiti, starfshlutfall, starfsaldur og aldur starfsmanna.

Tafla 2.4.2. Aldurskipting starfsmanna RER

Aldur Fjöldi Meðalaldur
60 - 70 ára 11 66,5
50 - 60 ára 7 55,3
40 - 50 ára 4 44,8
30 - 40 ára 3 35,3
20 - 30 ára 2 26,0

2.5 Verkefni

2.5.1 Samning reglugerðar

Samning og endurskoðun reglugerðar um raforkuvirki er í höndum RER. 
Reglur sem varða tæknilega hlið rafmagnsöryggis byggja á erlendum reglum 
og stöðlum. Einnig eru reglur frumsamdar ef ástæða þykir til. Mjög erfitt 
hefur reynst að láta reglugerðina fylgja þróuninni á sviði raftækni og 
stöðlunar. Slíkt er ekki að furða því hér er um flókið og viðamikið svið að 
ræða. Þetta hefur að hluta til verið leyst með orðsendingum og að hluta til 
með ákvæði um að RER geti gert undanþágu frá reglugerðinni.

2.5.2 Erlend samskipti

Erlend samskipti eru viðamikill þáttur í starfsemi RER. Stofnunin er aðili að 
ýmsum alþjóðlegum samtökum og tekur þátt í starfsemi þeirra. Þar má nefna 
NSS, norrænt samstarf um rafmagnsöryggismál og sérstaklega um 
samræmingu öryggisreglna; EMKO, norrænt samstarf prófunarstofa; IEC, 
alþjóða raftækniráðið og CENELEC, evrópsku staðlasamtökin á sviði 
raftækni.

2.5.3 Löggilding

Eitt af hlutverkum RER er að annast löggildingu til rafvirkjunarstarfa. I 
reglugerð um raforkuvirki eru ákvæði um að ekki megi „...aðrir takast á 
hendur rafvirkjunarstörf á eigin ábyrgð en þeir, er hafa þá kunnáttu og 
verklega reynslu, sem til þess er krafist, og hafa hlotið löggildingu 
Rafmagnseftirlits ríkisins.“ (grein 1.5.1).

Löggilding þessi er femskonar; A-löggilding til rafvirkjunar við háspennu- og 
lágspennuvirki, B-löggilding til rafvirkjunar við lágspennuvirki, C-löggilding, 
takmörkuð löggilding til rafvirkjunar við háspennu og lágspennuvirki og D- 
löggilding, löggilding til rafvirkjunar við sérstæð raforkuvirki. Mismunandi 
menntunar og starfsreynslu er krafist í reglugerð til löggildingar samkvæmt 
hinum ýmsu flokkum. Fjöldi löggildinga 1986 - 1990 var sem hér segir:

Tafla 2.5.3.1. Fjöldi löggildinga 1986 - 1990

Ar Lágspenna Háspenna Sérstök lögg- Samtals
1990 26 11 0 37
1989 31 9 0 40
1988 26 11 1 38
1987 35 18 0 53
1986 23 19 1 43

Engin bein tengsl eru á milli löggildingar RER og meistarabréfs sem 
lögreglustjóri gefur út og gefur rafvirkjameistara heimild til að vinna í bílum 
og skipum en ekki í þeim kerfum sem heyra undir RER. Rafveitur gefa einnig 
út starfsleyfi á svæði einstakra rafveitna.

2.5.4 Eftirlit með raforkuvirkjum raforkufyrirtækja

Háspennu- og lágspennueftirlit er annar umfangsmesti starfsþáttur RER með 
9,3 ársstörf á árinu 1991. í lögum nr. 60/1979 um Rafmagnseftirlit ríkisins er 
kveðið á um að setja skuli í reglugerð um raforkuvirki ákvæði til vamar gegn 
hættu og tjóni af þeim. Sérstaklega er tilgreint í 7. gr. laganna að setja skuli 
ákvæði um: „Gerð, setningu og starfrækslu raforkuvirkja...“, „Skyldu til þess 
að gefa skýrslu um raforkuvirki...“ og „Skyldu stjóma rafveitna til að hafa 
eftirlit með því, að rafmagnslagnir og tæki ... brjóti eigi í bága við ákvæði 
laga og reglugerða...“

í reglugerð um raforkuvirki em þessi atriði úfærð. Þar er raforkuvirkjum 
skipt í flokka eftir því hvort sækja skal fyrirfram um byggingu þeirra til RER 
eða tilkynna þau til RER þegar þau em fullgerð.

Sækja ber fyrirfram um leyfi til RER um setningu allra háspennuvirkja svo 
sem raforkuvera, flutningslína, tengi- og spennistöðva. Einnig skal sækja 
fyrirfram um staðbundnar lágspenntar raf- og spennistöðvar. Ekki má hefja 
setningu framangreindra raforkuvirkja né taka þau í notkun fyrr en að fengnu 
leyfi RER. Nægilegt er að tilkynna um lágspennudreifikerfi og neysluveitur 
þegar þau em fullgerð.

Kveðið er á um að RER hafi yfireftirlit með öllum raforkuvirkjum. Þó ber 
almenningsrafveitum að sjá um skoðun nýrra neysluveitna sem framkvæma 
skal áður en veitan er tengd við dreifikerfi og annast reglubundið eftirlit með 
loftlínum með hærri en 11 kW og skulu þær yfirfamar eigi sjaldnar en einu 
sinni á ári.

2.5.5 Eftirlit með neysluveitum

Rafveita ber ábyrgð á að ný neysluveita sem tekin er í notkun á viðkomandi 
veitusvæði sé í samræmi við reglur. Allar nýjar neysluveitur era skoðaðar og 
teknar út í þessum tilgangi. Þá eru einnig reglur um reglubundið eftirlit með 
eldri neysluveitum (gamalskoðun). Gert er ráð fyrir að neysluveitur séu 
skoðaðar reglulega og er tíðnin breytileg eftir því hve veitan er talin mæta 

mikilli áraun. Það er mjög misjafnt hvemig rafveitur sinna gamalskoðun, 
sumsstaðar er þeim sinnt samkvæmt reglum en annarsstaðar er þeim lítið 
sinnt. RER hefur yfireftirlit með neysluveitueftirliti. Það er fólgið í því að 
eftirlitsmenn fara á staðinn og fylgjast með vinnubrögðum eftirlitsmanna 
rafveitna og reyna að leiðbeina og samræma vinnubrögð. Nokkuð er um að 
neysluveitueftirlit sé alfarið framkvæmt af RER, þó slíkt sé ekki í anda 
reglugerðar um raforkuvirki.

2.5.6 Raffangaprófun

Prófun raffanga og eftirlit með þeim er stærsta einstaka viðfangsefni RER ef 
miðað er við vinnumagn. Arið 1991 voru unnin 9,7 ársstörf við prófun 
raffanga og eftirlit með rafföngum á markaði.

I reglugerð um raforkuvirki nr. 264/1971 er sú stefna mótuð að rafföng sem 
notuð eru hér á landi séu þannig gerð og frá þeim gengið „...að engum stafi 
hætta af, hvorki mönnum, dýrum né eignum manna, ef notkun raffanganna er 
eðlileg og viðhald þeirra.“ (gr. 1.4.1).

Öll rafföng sem notuð eru innanlands eru eftirlitsskyld. í reglugerðinni eru 
einnig ákvæði um að skylt sé að senda RER til prófunar og viðurkenningar 
þær tegundir raffanga sem RER ákveður og má ekki selja þau rafföng eða 
afhenda til notkunar fyrr en viðurkenning RER er fengin. Skrá yfir þær 
tegundir raffanga sem skylt er að senda RER til prófunar og viðurkenningar 
er birtur í orðsendingu frá RER nr. 11/83. Meðal þeirra raffanga sem ekki 
eru prófunarskyld má nefna stærstan hluta rafeindatækja s.s. sjónvörp, útvörp, 
hljómtæki, tölvubúnað, ýmis skrifstofutæki auk margvíslegs lækninga- og 
sjúkrahúsabúnaðar.

Prófun raffanga fer þannig fram að sá sem óskar viðurkenningar á raffangi 
fyllir út umsókn um viðurkenningu þess. Á umsókninni er, auk upplýsinga um 
raffangið, greint frá hvaða erlend samþykktarmerki eru skráð á það og hvaða 
vottorð frá erlendum prófunarstofum fylgja með. Með umsókninni leggur 
RER áherslu á að fá raffangið, vottorö frá erlendum prófunarstofum, 
prófunarskýrslu sem vottorð er byggt á og samsvörunarvottorð frá 
framleiðanda þar sem staðfest er að raffangið sem óskað er viðurkenningar á 
sé hið sama að allri gerð og það raffang sem vottorð og prófunarskýrsla fjalla 
um.

Erlend prófunarvottorð eru þrenns konar; CB vottorð um að raffang uppfylli 
kröfur staðla alþjóðaraftækniráðsins IEC; CCA vottorð um að raffang uppfylli 
staðla CENELEC auk samnorræns vottorðs.

Eftir að skrifleg gögn hafa verið skoðuð er raffang tekið til prófunar af 
starfsmanni í raffangaprófunardeild RER. Að lokinni vinnu starfsmanns 
fjallar sérstök þriggja manna nefnd um umsóknina, tekur ákvörðun um 
afgreiðslu hennar og tilkynnir umsækjanda um niðurstöðu.

Rafföng sem standast skoðun eru færð á opinbera skrá yfir viðurkennd 
rafföng en rafföng sem er hafnað eru færð í innanhússskrá hjá RER. Raffang 
sem stenst skoðun getur að hámarki verið á skránni í 10 ár án endumýjunar. 
Byggist samþykkt raffangs að verulegu leiti á erlendu vottorði dregst frá sá 
tími sem liðinn er síðan það vottorð var gefið út.

Allt þar til á árinu 1991 var prófun framkvæmd án endurgjalds. Þá var sett 
reglugerð um gjöld fyrir raffangaprófun nr. 497/1990 og hófst innheimta í 
ársbyrjun. Gjöldum var skipt í þrjá flokka, skráningargjald, 
markaðseftirlitsgjald og prófunargjald. Vegna mótmæla var reglugerðinni 
breytt skömmu síðar og grunnskráningargjald ákveðið kr. 500 í stað kr. 
4.000.- Skilningur RER á lækkun gjaldskrárinnar var að þar væri verið að 
gefa innflytjendum möguleika á að sækja um viðurkenningu á ýmsum 
prófunarskyldum rafföngum sem ekki hefur verið sótt um viðurkenningu á. I 
gjaldskránni er gert ráð fyrir afslætti sem verður þeim mun meiri sem 
nákvæmari gögn fylgja raffangi. Mestur er afsláttur ef CCA, CB eða 
samnorrænt vottorð ásamt prófunarskýrslu fylgja sýnishorni ásamt 
samsvörunarvottorði.

Eftir að gjald var tekið upp fyrir raffangaprófun hefur umsóknum um 
viðurkenningu á rafföngum fækkað um nær helming; árið 1990 bárust RER 
2614 umsóknir á móti 1384 umsóknum árið 1991.

RER leitast við að prófa rafföng samkvæmt stöðlum CENELEC, sem í flestu 
byggjast á prófunarstöðlum IEC. Prófunarstofa RER er þó ekki þannig búin 
að þar sé mögulegt að framkvæma slíkar prófanir nema að hluta. Auk þess að 
taka ekki nema hluta raffanga til prófunar, þ.e. þann sem tilgreindur er í 
orðsendingu frá RER nr. 11/83, getur stofnunin því ekki prófað nema 
takmarkaðan hluta þeirra atriða sem prófa á samkvæmt prófunarstöðlum IEC 
á þeim rafföngum sem tekin eru til prófunar.

Hvorki í lögum nr. 60/1979 né reglugerð nr. 264/1971 er að finna fyrirmæli 
um hvaða rafföng eru prófunarskyld, heldur er það falið RER til ákvörðunar. 
Væntanlega ræður mat á mögulegri hættu vegna raffanga ákvörðum RER í 
þessum efnum, þótt aðstaða, tækjabúnaður og afkastageta við prófun, ráði 
einnig miklu.

Til að geta prófað á fullkomnari hátt og prófað fleiri flokka raffanga hefur 
RER bent á nauðsyn þess að fá stóraukinn tækjabúnað og mannskap. „Vantar 
þar allt sem til þarf: Aðstöðu, áhöld, tæki og starfsmenn.“ segir í RER fréttum 
2. tbl. 2. árg 1991 þegar rætt er um að RER hafi ekki verið gert kleift að taka 
upp prófun á myndbands- og sjónvarpstækjum.

Þessi skoðun RER er ítrekuð í RER fréttum 4. tbl. 2. árg 1991, þar sem segir 
að „...miklu fleiri rafföng þyrfti að prófa, ef vel ætti að vera.“ Að mati RER 

þarf að mæta þessu með því að ráða „...álitlegan fjölda sérhæfðra 
prófunarmanna og stórbæta tækniaðstöðu Raffangaprófunar RER.“

2.5.7 Markaðseftirlit

Til þess að ganga úr skugga um að eftirlitsskyld rafföng fullnægi 
öryggiskröfum og að ekki séu á markaði prófunarskyld rafföng sem ekki hafa 
verið færð til prófunar, heldur RER uppi eftirliti með því hvaða rafföng eru 
boðin til sölu hjá heildsölum, umboðsmönnum og í verslunum. Einn 
starfsmaður sinnir markaðseftirlitinu auk þess sem starfsmenn RER á 
Akureyri og Egilsstöðum veita liðsinni sitt einkum fyrir jólin. Einnig veita 
einstaka eftirlitsmenn rafveitna úti á landi aðstoð.

Eftirlitsmaðurinn rækir starf sitt yfirleitt á þann hátt að hann fer á vettvang 
þ.e. í raftækjaverslanir og heildverslanir. Hann athugar merkingar á 
rafföngum sem einungis eru eftirlitsskyld. Prófunarskyld rafföng skráir hann 
oft niður og ber saman við skrá yfir viðurkennd rafföng og skrá yfir rafföng 
sem hefur verið hafnað.

Finni eftirlitsmaður óheimil prófunarskyld rafföng er heimilt að stöðva sölu 
þeirra og gera þau upptæk með dómi, auk þess sem RER getur tekið tækin í 
sína vörslu, innsiglað þau og krafist innköllunar þeirra. Þessum heimildum er 
beitt í mismiklum mæli og málarekstur vegna sölu óheimilla raffanga hefur 
verið sjaldgæfur. Yfirleitt reynir eftirlitsmaður að fá viðkomandi til að senda 
raffang inn til prófunar en einnig ber við að hann tekur meint óheimil 
rafföng, sem hann finnur á vettvangi og fær þau prófuð hjá raffangaprófun til 
að kanna ástand þeirra. Vegna þrengsla og lítillar afkastagetu 
raffangaprófunar tekur eftirlitsmaður þó einkum það með sér til prófunar sem 
hann telur hættulegast og kemur í bíl sinn en lætur annað vera.

Þrátt fyrir að núgildandi skrá yfir prófunarskyld rafföng hafi verið í gildi 
síðan árið 1983 er það skoðun RER að á íslenska markaðinum sé 
„...umtalsvert magn prófunarskyldra raffanga, sem ekki hafa verið send til 
skráningar eða prófunar hjá raffangaprófun.“ (RER fréttir 2. tbl. 2. árg 
1991).

2.5.8 Fræðsla

Með lögunum um Rafmagnseftirlit ríkisins nr. 60/1979 var opnuð heimild til 
að setja í reglugerð ákvæði um „...fræðslu og upplýsingar til almennings um 
hættur af rafmagni og leiðir til að verjast þeim.“ (gr. 7). Fræðslumála er þó 
ekki getið með beinum hætti í reglugerð um raforkuvirki.

Síðan 1985 hefur RER haft sérstakan fræðslufulltrúa í starfi. Fræðsla RER 
hefur bæði beinist að almenningi og fagfólki. Á síðustu árum hefur 
fræðslustarfið beinst að afmörkum þætti rafmagnsöryggismála ár hvert.

Til almennings er einkum reynt að ná með stuttum fræðsluinnskotum í 
sjónvarpi og útvarpi og auglýsingum í blöðum auk bæklingaútgáfu og 
blaðagreina. Þá hefur starfsmaður RER á Austurlandi heimsótt skóla í 
kjördæminu. Fræðslufundir og námskeið eru haldnir með fagfólki sem starfar 
að rafmagnsmálum auk leiðbeiningaefnis og fréttabréfs sem ætlað er þessum 
hópi.

2.5.9 Rannsóknir vegna bruna og slysa

RER skráir og rannsakar slys og bruna sem víst þykir eða grunur leikur á að 
rekja megi til rafmagns eða rafbúnaðar. í reglugerð um raforkuvirki segir: 
„Eigendum og umráðamönnum raforkuvirkja er skylt að tilkynna 
Rafmagnseftirlitinu tafarlaust um hvert það slys eða tjón (svo sem bruna) er 
kann að verða af völdum raforkuvirkjanna eða raflagna og tækja sem notuð 
eru í sambandi við þau...“ (gr. 1.1.6). Rétt þykir að gera nánari grein fyrir 
þessari skráningu þar sem að hluta til má meta árangur af rafmagnseftirliti út 
frá þeim.

Samkvæmt ársskýrslum RER árin 1986 - 1990 skráði stofnunin 27 slys. 26 
þeirra áttu sér stað á vinnustöðum þar af eitt dauðaslys. Eina slysið sem ekki 
átti sér stað á vinnustað varð er Ijósastaur féll á vegfaranda. Ekkert slys varð í 
heimahúsi. Mörg slysanna eru tiltölulega smávægileg. Nær öll slysin virðist 
mega rekja til óvarkámi, þekkingarleysis, rangrar notkunar og vanrækslu á 
viðhaldi. Tæknilegir gallar í rafföngum eða raforkuvirkjum virðast koma þar 
lítt við sögu.

Á sama tímabili skráði stofnunin 189 bruna og tjón sem talið var fullvíst eða 
sennilegt að rekja mætti til rafmagns eða rafbúnaðar.

Tafla 2.5.9.1. Fjöldi og ástæður bruna og tjóna árin 1986 - 1990 
sem talið er fullvíst eöa sennilegt að rekja megi til rafmagns eða 
rafbúnaðar

Ár
Brunar og 

tjón
Háspennu-__  

virki Raflagnir
Lágspennuvirki 

Rafföng Ovarleg notkun
1990 35 2 12 11 10
1989 41 7 11 16 7
1988 39 3 9 17 10
1987 43 8 10 20 5
1986 31 3 11 12 5
Samtals 189 23 53 76 37

Eins og sjá má á töflunni virðist mega rekja mestan hluta tjóna til tæknilegra 
ástæðna þótt erfitt sé að draga mörkin milli tæknilegra ástæðna og annarra 
ástæðna. Ófullkomið ástand raforkuvirkja og raffanga er oft tilkomið vegna 
ófullkominna upplýsinga, vanrækslu á viðhaldi eða rangrar notkunar.

Fjöldi slysa hefur verið nokkuð stöðugur síðustu árin. Fjöldi tjóna virðist hins 
vegar fara vaxandi. Þó er ekki öruggt að svo sé í raun, t.d. gæti skráning hafa 

batnað hin síðari ár. Fjöldinn einn og sér segir heldur ekki mikið, því tjónin 
geta verið ákaflega mismunandi, allt frá því að skipta litlu máli og upp í 
stórbruna.

Erfitt er að draga einhlítar ályktanir af þessum tölum. Samanburður við aðrar 
þjóðir er t.d. miklum vandkvæðum bundinn. Þar kemur margt til, 
skráningaraðferðir eru mismunandi, svo og skilgreiningar á því hvað talið er 
til slysa og tjóna. Með fyrirvara um þessi atriði virðast tíðni banaslysa af 
völdum rafmagns vera svipuð hér á landi og á hinum Norðurlöndunum.

2.6 Umræða og athugasemdir

RER gegnir margþættu hlutverki og hefur víðtæk völd á sviði 
rafmagnsöryggismála. Stofnunin setur reglur, annast framkvæmd, túlkar 
niðurstöður prófana, sker úr um samræmi við reglur, túlkar vafaatriði, sker 
úr um álitamál, ákvarðar viðurlög og annast fullnustu þeirra. Fullyrða má að 
vald RER er andstætt nútíma sjónarmiðum um góða stjómsýsluhætti, þar sem 
gætt er hlutleysis, jafnræðis og réttaröryggis.

Margþætt hlutverk RER skapar mörg vandamál. Það er nær útilokað að annast 
svo mörg hlutverk og gæta allstaðar þeirra sjónarmiða sem hvert þeirra kallar 
á. RER hefur úrskurðarvald á svo mörgum sviðum að hætt er við að 
úrskurður á einu sviði hafi áhrif á úrskurði á öðrum sviðum. Óskýrar reglur 
er hægt að túlka eftir hendinni og enginn þrýstingur skapast á að reglumar séu 
gerðar skýrari. Mikið vald býður einnig heim hættu á að það sé misnotað. 
Ljóst er að núverandi skipulag býður upp á að hlutleysis og jafnræðis sé ekki 
gætt. Slíkt dregur úr réttaröryggi og trausti á stofnuninni og hún getur ekki 
fylgt málum eftir af þeirri festu sem nauðsynleg er. Núverandi ástand er því 
hvorki ásættanlegt fyrir viðskiptavini né heppilegt fyrir stofnunina sjálfa.

Þó formlega sé gert ráð fyrir því að hægt sé að skjóta ýmsum úrskurðum til 
ráðherra, er þessi áfrýjunarréttur í raun veikur. Astæða þess er m.a. sú að 
sérþekkingu á rafmagnsöryggismálum skortir hjá æðra stjómvaldi, í þessu 
tilfelli iðnaðarráðuneyti, enda er rafmagnseftirlitsstjóri eini formlegi ráðgjafi 
ráðherra í þessum málum.

Ekkert staðfest skipurit er til fyrir RER. Skipulag stofnunarinnar er sambland 
af verkefnaskipulagi og deildaskiptingu. Verkefnaskipulagið kemur fram í því 
að ýmsir starfsmenn vinna að verkefnum sem ganga þvert á starfsdeildir. Þetta 
á við um nokkra starfsmenn í höfuðstöðvum RER og starfsmenn í útibúum.

Deildaskipting stofnunarinnar kemur skýrast fram í því að raffangaprófun er 
að mestu aðskilin frá öðrum deiídum, þó einstakir starfsmenn utan 
deildarinnar gegni ákveðnum hlutverkum í starfi hennar. Markaðseftirlit með 
rafföngum heyrir þó ekki undir deildarstjóra raffangaprófunar heldur 
rafmagnseftirlitsstjóra. Rætt hefur verið um að sameina háspennu- og 
lágspennudeild í eina deild án þess að formlega hafi verið frá því gengið.

Starfslýsingar eru ekki notaðar til að marka verksvið, skyldur, völd og ábyrgð 
einstakra starfsmanna og verklag er yfirleitt ekki mótað með skriflegum 
verklagsreglum, umfram það sem tilgreint er í reglugerð og orðsendingum. 
Vinnuálag á starfsmenn er misjafnt og virðist m.a. fara eftir viðfangsefnum.

Samskipti stofnunarinnar við hagsmunaaðila virðast stirð og vinna með 
samstarfsaðilum er ómarkviss. Verkaskipting við eftirlit með neysluveitum 
virðist t.d. frekar fara eftir þeim starfsmönnum sem í hlut eiga af beggja hálfu 
en eftir samræmdri stefnu. A sumum rafveitusvæðum annast eftirlitsmenn 
RER nær alla gamalskoðun en koma ekki nærri henni á öðrum svæðum.

Ýmis verkefni RER eru ekki leyst sem skyldi og skila ekki þeim árangri sem 
til er ætlast. Einnig má gagnrýna áherslur stofnunarinnar á ýmsum sviðum.

Svo virðist sem Reglugerð um raforkuvirki samræmist ekki þeim kröfum sem 
gera verður til reglna á sviði rafmagnsöryggismála. Reglumar takmarkast við 
of fá svið (t.d. vantar háspennureglugerð) og eru ekki nógu ítarlegar. RER 
hefur ekki lagt nauðsynlega áherslu á endurskoðun reglugerðarinnar.

Eftirliti með raforkuvirkjum raforkufyrirtækja virðist sinnt að takmörkuðu 
leiti og að mörgu leiti meira í orði en á borði. Almennt má segja að 
nýúttektum neysluveitna sé vel sinnt. Öðru máli gegnir með gamalskoðun, þar 
hefur RER ekki tekist að fá rafveitur til að fara að settum reglum um eftirlit.

Núverandi tilhögun eftirlits með rafföngum er ekki fullnægjandi. Mjög lítið 
eftirlit er með þeim rafföngum sem einungis eru eftirlitsskyld, þrátt fyrir að 
þau geti í mörgum tilfellum verið hættuleg. Prófun prófunarskyldra raffanga 
er ófullkomin en það sem verra er, ekki er séð til þess að prófunarskyld 
rafföng sem ekki eru send til prófunar, séu tekin af markaði. I heildina má 
segja að furðu lítil áhersla sé lögð á markaðseftirlit, þar sem það er í raun 
forsenda þess að raffangaprófun skili tilætluðum árangri.

Ekki liggja fyrir skýrslur um erlend samskipti og sætir furðu að ekki skuli 
vera skilgreint upplýsingakerfi innan stofnunarinnar um erlend samskipti. 
Upplýsingar um erlend samskipti hafa heldur ekki borist til stjómar 
stofnunarinnar. Þá verður ekki séð að þau umfangsmiklu erlendu samskipti 
sem RER tekur þátt í, hafi verið nýtt til að skapa grundvöll til aðlögunar 
stofnunarinnar að breyttum áherslum og vinnubrögðum í Evrópu.

3. Nýtt fyrirkomulag eftirlits í Evrópu

3.1 Sameiginlegur markaður EB og tæknilegar 
viðskiptahindranir

Meginmarkmið Evrópubandalagsins hefur frá upphafi verið að koma upp 
sameiginlegum markaði meðal aðildamkja. Rómarsáttmálinn, sem er nokkurs 
konar stjómaskrá EB, miðar að þessu. Þrátt fyrir að tollar og bein 
innflutningshöft innan EB hafi að mestu verið afnumin, hefur gengið erfiðlega 
að koma markaðinum á. Erfitt hefur reynst að ryðja úr vegi öllum þeim 
hindrunum á frjálsum innflutningi sem aðildarríkin hafa komið sér upp. Þar 
má nefna eftirlit á landamærum og alls kyns pappírsflóð sem því tilheyrir og 
tæknilegar viðskiptahindranir. Ljóst þykir að slíkar hindranir valdi 
umtalsverðu efnahagslegu tjóni og að afnám þeirra mun því hafa í för með sér 
mikinn efnahagslegan ávinning fyrir aðildarlönd EB.

I „Hvítbók“ framkvæmdastjómar EB frá árinu 1985 er sett fram áætlun um 
sameiginlegan innri markað EB fyrir árslok 1992. Þar er lögð mikil áhersla á 
afnám tæknilegra viðskiptahindrana. Með tæknilegum viðskiptahindrunum er 
átt við þau neikvæðu áhrif sem það hefur á milliríkjaviðskipti, þegar ríki gera 
mismunandi kröfur til vara, eiginleika þeirra og merkinga og til eftirlits áður 
en heimilt er að setja vöm á markað.

Kröfurnar eru oft réttlættar með vísan til öryggis, heilbrigðis og 
umhverfisvemdar. Mjög mikilvægt er að tekið sé tillit til þessara þátta en 
reyndin er sú að ríkin hafa reynt að ná slíkum markmiðum á mismunandi hátt. 
Tilgangur þess er oft sá að vemda innlenda framleiðslu fyrir samkeppni 
erlendis frá. Olíkar kröfur hinna ýmsu ríkja þýða að framleiðslufyrirtæki 
verða að aðlaga vömna að kröfum hvers ríkis fyrir sig, ef þau vilja selja hana 
í allri Evrópu. Einnig verður að fá viðurkenningu fyrir vöm í hverju landi 
fyrir sig, t.d. með prófunum. Þetta veldur bæði auknum kostnaði og dregur úr 
samkeppni. Talið er að í mörgum tilfellum valdi tæknilegar viðskiptahindranir 
mun alvarlegri hömlum á alþjóðleg viðskipti en tollar.

3.2 Nýja aðferðin

Upphaflega reyndi EB að útrýma tæknilegum viðskiptahindrunum með því að 
samræma reglur aðildarríkjanna og láta sameiginlegur EB-reglur leysa þær af 
hólmi. Fljótlega kom í Ijós að þetta er miklum vandkvæðum bundið. Árið 
1985 var því tekinn upp ný aðferð til að samræma tæknilegar reglur. Nýja 
aðferðin nær m.a. til nýrrar aðferðar við gerð tilskipana, þar sem aðeins eru 
gerðar kröfur er ná til heilsu, öryggis og umhverfis en öðrum 

eiginleikakröfum er vísað til staðla. í því efni var ákveðið að fela evrópsku 
staðlasamtökunum CEN, CENELEC og ETSI að semja samevrópska staðla.

Staðlar eru tæknilegar forskriftir sem lýsa því sem telst eðlilegur og traustur 
framgangsmáti. Ef framleiðsluvörur uppfylla staðla má treysta því að þær 
standist grunnkröfumar. Framleiðandi hefur heimild til að víkja frá stöðlum 
en þá verður hann að sýna fram á að framleiðsluvaran uppfylli 
grunnkröfumar. í flestum tilfellum verður að telja líklegt að það sé bæði 
einfaldara og ódýrara að fylgja stöðlunum og því líklegt að þeim verði fylgt í 
flestum tilfellum. Ef vara uppfyllir gmnnkröfur er framleiðanda heimilt að 
merkja hana með CE-merkinu. Það er staðfesting þess að vara uppfylli 
grunnkröfur og því sé heimilt að setja hana á markað í öllum löndum EB.

3.3 Tampere samkomulagið og aðrir alþjóöasamningar

Árið 1988 gerðu EFTA ríkin svonefnt Tampere-samkomulag um gagnkvæma 
viðurkenningu á niðurstöðum vottana, prófana og staðfestingu á samræmi. Það 
tók gildi 1. október 1990. Tampere-samkomulagið byggir á kerfi EB sem lýst 
var hér að framan. í því felst að óheimilt er að krefjast prófunar hér á landi ef 
sýnt hefur verið fram á í einhverju samningsríki að vara uppfylli grunnkröfur 
sem gilda í því landi sem varan á að fara til. Samkomulaginu er ætlað að 
styrkja EFTA löndin í samningum þeirra við EB. I Lúxemborgar- 
yfirlýsingunni sem er grundvöllurinn að samningnum um evrópskt 
efnahagssvæði, er afnám tæknilegra viðskiptahindrana eitt af veigamestu 
sviðunum. Þetta hefur síðan skilað sér í þau drög að samningnum um EES sem 
nú liggja fyrir, en segja má að Tampere-samkomulagið muni ganga inn í 
samninginn um EES, verði hann að veruleika.

Þó svo fari að samningar um EES nái ekki fram að ganga, þá er Ijóst að Island 
hefur ótvíræðan hag af því að fylgja þróun þessara mála í Evrópu, sérstaklega 
þegar þess er gætt að nýja aðferðin ber með sér að sömu kröfur um vottanir 
og prófanir eru gerðar til framleiðenda vöru innan og utan EB.

Tampere-samkomulagið sem ísland hefur gerst aðili að og EES-samningurinn 
fela í sér þá skuldbindingu að aðildarlöndin afnemi tæknilegar 
viðskiptahindranir og hagi eftirliti í samræmi við þær aðferðir sem hafa verið 
þróaðar innan EB. Þetta felur í raun í sér að nauðsynlegt er að 
endurskipuleggja það eftirlit sem fellur undir samningana í anda nýrrar 
hugmyndafræði, sem felur í sér nýja sýn á hvemig eftirliti sé best hagað.

3.4 Tilhögun eftirlits

í „Heildaraðferð um vottanir og prófanir“ sem framkvæmdastjóm EB lagði 
fram árið 1989 eru skilgreindar átta aðferðir er nota má til að sýna fram á 
samræmi við grunnkröfumar. Heildaraðferðin greinir frá aðferðum sem beita 
skal á hönnunar- eða framleiðslustigi. Ein aðferðin byggir á því að 
framleiðandinn gefur út samræmisyfirlýsingu en í hinum sjö kemur óháður 

utanaðkomandi aðili við sögm Þetta getur verið aðili sem framkvæmir 
gerðarskoðun og prófar vöruna. í öðrum tilfellum koma aðrir aðilar við sögu, 
einkum vottunarstofur sem votta gæðakerfi, hæfni starfsmanna eða vöru 
samkvæmt ISO 9000 staðlaflokknum.

Eftirlitið byggir á því að í hinum ýmsu tilskipunum EB er skilgreint hvaða 
vörur er óheimilt að setja á markað án þess að sýnt sé fram á að þær uppfylli 
grunnkröfur. Jafnframt er skilgreint hvaða aðferðum er heimilt að beita til að 
sýna fram á samræmi við grunnkröfur.

I heildaraðferðinni er einnig skilgreint með hvaða hætti óháðir aðilar staðfesta 
samræmi og hvaða kröfur eru gerðar til þeirra. Þær stofnanir sem geta 
staðfest samræmi eru kallaðir tilnefndir aðilar. Tilnefndir aðilar eru 
prófunarstofur, vottunarstofur og eftirlitsaðilar. Þeir skulu allir hafa 
faggildingu sérstaks faggildingaraðila. Á mynd 3.4.1 eru sýnd tengsl aðila 
samkvæmt heildaraðferðinni.

Mynd 3.4.1 Tengsl aðila samkvæmt heildaraðferðinni

Faggildingaraðili

Prófunarstofur Vottunarstofur Eftirlitsaðilar
..........."T------
Framleiðendur | Framleiðendur Framleiðendur

í 1
Vörur Vörur Vörur

Faggildingaraðili er óháður aðili sem veitir prófunar- og vottunarstofum og 
eftirlitsaðilum viðurkenningu á að starfsemi þeirra sé í samræmi við settar 
reglur. Einn slíkur aðili starfar í hverju landi, samkvæmt sérstökum lögum og 
á ábyrgð stjómvalda. Hér á landi hefur Löggildingarstofan verið valin sem 
faggildingaraðili.

Prófunarstofa framkvæmir prófanir á vörum. Prófun er tæknileg aðferð til að 
ákveða hvort eiginleikar vöru séu í samræmi við tæknilegar forskriftir eða 
staðla. Prófun getur verið framkvæmd af óháðum faggiltum aðila eða af 
prófunarstofu framleiðanda, sem er ýmist faggilt eða ekki.

Vottunarstofa er óháður aðili sem sýnir fram á að nægjanlegt traust megi bera 
til þess að tiltekin vara, ferli eða þjónusta samræmist kröfum í staðli eða 
öðrum reglum. Til eru nokkrar tegundir vottunar, þ.e. vottun á þjónustu, 
vottun á starfsfólki, vottun á gæðakerfum og vottun á vörum. Vottun á 

gæðakerfum er athyglisverður þáttur í eftirliti sem sífellt er lögð meiri 
áhersla á. Um gæðakerfi gilda ákveðnir staðlar (ISO 9000 flokkur). Þeir 
skilgreina hvaða kröfur eru gerðar til framleiðanda um gæðastjómun og 
gæðatryggingu til að treysta megi að þeir geti stýrt gæðum vöru sinnar. 
Vottunarstofa hefur síðan það hlutverk að kanna hvort starfsemi samsvari 
stöölum og settum reglum.

Starf eftirlitsaðila felst í því að kanna hvort starfað er eftir settum reglum, 
athuga vinnuferla, tæknilegan frágang, framkvæma nauðsynlegar mælingar og 
annast sýnatökur. Meginmunurinn á prófunarstofu og eftirlitsaðila er að störf 
eftirlitsaðilans eru framkvæmd utan skilgreinds umhverfis. Um eftirlitsaðila. 
gilda sömu meginreglur um verklag og gilda fyrir prófunar- og 
vottunarstofur.

Meginforsenda heildaraðferðarinnar er að gera mjög strangar og ákveðnar 
hæfniskröfur. Tilgangurinn er sá að stjómvöld og almenningur geti borið fullt 
traust til þeirra og framleiðanda. Þetta traust er talið skapast ef allir þættir 
framleiðslunnar eru einsleitir og trúverðugir og að framleiðsluferli sé opið. 
Einsleitni fæst ef gerðar eru sömu grunnkröfur til allra framleiðenda og 
skilningur á þeim og meðferð er eins. Trúverðuleiki fæst ef aðilar geta verið 
vissir um það að þátttakendur í framleiðsluferlinu, þ.m.t. tilnefndir aðilar, 
vinni samkvæmt fyrirfram ákveðnum reglum. Opið framleiðsluferli tryggir 
að allir aðilar geta fylgst með að framleiðsluferlið sé fullnægjandi.

Þær kröfur sem gerðar eru til hæfni og vinnubragða tilnefndra aðila, svo og 
reslur um hvemig faggilding fer fram em skilgreindar í stöðlum (EN 45 
000). Faggildingaraðilinn starfar eftir staðli, faggildingarferlið er samkvæmt 
staðli og tilnefndir aðilar starfa eftir staðli sem faggildingaraðili hefur eftirlit 
með að þeir fullnægi. Með þessum aðferðum er leitast við að tryggja einsleitni 
og trúverðuleika eftirlitskerfisins.

3.5 Kostir við breytta tilhögun eftirlits

Kostimir við hina nýju hugmyndafræði eftirlits og þær aðferðir sem henni 
tengjast eru margþáttaðir. Þó afnám tæknilegra viðskiptahindrana sé 
meginmarkmiðið em kostimir fleiri.

Afnám endurprófana sparar vemlega fjármuni. Aætlað er að skyldubundnar 
prófanir í Evrópu muni dragast saman um allt að 80% í kjölfar nýju 
aðferðarinnar. Það mun lækka vömverð. Annað sem mun lækka kostnað og 
vöruverð, er að boðið er upp á átta mismunandi aðferðir til að sýna fram á að 
vara uppfylli gmnnkröfur. Það þýðir að auðveldara verður að finna þá aðferð 
sem talin er hagkvæm í hverju einstöku tilfelli. Þannig má hugsa sér að vottuð 
gæðakerfi og vöruvottun geti í hluta tilfella leyst prófanir af hólmi.

Aður var það sjónarmið ríkjandi að aðeins væri hægt að framkvæma eftirlit 
með hefðbundnum aðferðum regluveldisins og að eftirlitsaðilinn yrði að vera 

opinbert stjómvald. Það geti sett formleg og bindandi fyrirmæli í formi laga 
og reglugerða, beitt beinum tilskipunum með tilvísun til heimilda og refsað 
þeim sem ekki fara að settum reglum. Nú eru að skapast forsendur til að 
breyta þessu. Einkaaðilar geta annast verulegan hluta hins raunverulega 
eftirlits, en hið opinbera stjómvald setur leikreglur og fylgist með því að þær 
séu virtar. Með stöðlun á hæfniskröfum og verklagsreglum er tryggt að farið 
sé að settum reglum. Þar með er sköpuð forsenda fyrir einkavæðingu og 
samkeppni í prófunum, vottunum og eftirliti. Samkeppnin getur lækkað 
kostnað og bætt þjónustu. Slíkt skilar sér í lægra vöruverði. Sú samræming á 
vörum sem næst með stöðlum auðveldar neytendum val á markaði. Þeir geta 
treyst því að vömr uppfylli gmnnkröfur og þar með minnkar óöryggi þeirra 
og upplýsingakostnaður. Þetta stuðlar að aukinni samkeppni og lækkun 
vöruverðs. Þá mun kostnaður við eftirlit í auknum mæli lenda á þeim sem það 
beinist að.

Skilvirkni eftirlitsins mun aukast. Heildaraðferðin tryggir eðlilega 
verkaskiptingu milli aðila og þar með er dregið úr hættu á árekstmm vegna 
ólíkra hlutverka. Fagleg sérhæfing er einnig tryggð en slíkt skilar sér í 
aukinni rekstarhagkvæmni. Tryggt er að sérhver aðili er undir eftirliti annars 
aðila. Enginn getur skotið sér undan ábyrgð og það er líklegt að ábyrgð þeirra 
sem eftirlitið beinist að muni aukast. Auk eftirlits hafa réttarreglur um ábyrgð 
framleiðanda á vöm og því tjóni sem hún getur valdið verið hertar. Þannig 
gilda nú mjög strangar reglur innan EB um skaðsemisábyrgð. Hliðstæðar 
reglur hafa verið settar á íslandi (lög nr. 25/1991 um skaðsemisábyrgð). Allt 
tryggir þetta fagleg vinnubrögð á öllum stigum og stuðlar að auknu samræmi 
forskrifta og eiginleika vara, þ.e. auknu öryggi.

3.6 Ahrif samstarfs Evrópuríkja á fyrirkomulag 
rafmagnsöryggismála

Þær breytingar á fyrirkomulagi eftirlits sem lýst var hér að framan munu hafa 
margvísleg áhrif á fyrirkomulag rafmagnsöryggismála hér á landi. Sum 
áhrifin munu birtast smátt og smátt, en önnur byggja á skuldbindingum sem 
eru þess eðlis að bregðast verður við og gera ákveðnar breytingar.

Samkvæmt drögum að EES-samningnum verður ísland að fylgja ákvæðum 7 
tilskipana EB um rafmagnsvörur. Af þessum tilskipunum verður „Tilskipun 
ráðsins frá 19. febrúar 1973 um samræmingu laga aðildarríkjanna um rafföng 
sem notuð eru innan ákveðinna spennumarka“, í daglegu tali nefnd 
lágspennutilskipunin, að teljast mikilvægust. Island hefur frest til ársloka 1993 
til að fara að ákvæðum tilskipunarinnar.

I tilskipuninni eru settar fram grunnkröfur um öryggi raffanga og em einstök 
ríki ábyrg fyrir því að þau rafföng sem sett em á markað í viðkomandi 
ríkjum uppfylli þessar kröfur. En jafnframt em settar fram kröfur um að ekki 
megi hindra frjáls viðskipti með rafföng milli ríkja. Gert er ráð fyrir að 
tæknilegar kröfur til raffanga séu settar fram í samræmdum reglum og að 

prófunarstofur sem ríkin tilnefna, prófi hvort rafföngin samræmist þessum 
samræmdu reglum og þar með grunnkröfum um öryggi. Einnig er gert ráð 
fyrir því að framleiðandi geti gefið út yfirlýsingu um að raffang samræmist 
öryggiskröfum. Reynslan sýnir þó að flest rafföng eru prófuð, enda er 
auðveldara fyrir framleiðanda að láta prófa raffang en þurfa að sanna með 
öðrum hætti að það uppfylli kröfur.

Sé raffang löglega markaðsfært í einu ríki, þ.e. með merki eða vottorði 
tilnefndar prófunarstofu eða yfirlýsingu framleiðanda um samræmi, er heimilt 
að setja það á markað í öllum ríkjunum og óheimilt að krefjast skráningar eða 
endurprófunar. Hins vegar er skylt að stunda markaðseftirlit og taka raffang 
af markaði ef; það er ekki löglega sett á markað, þ.e. er hvorki með merki eða 
vottorð prófunarstofu né samræmisyfirlýsingu framleiðanda; það uppfyllir 
ekki tæknilegar kröfur þrátt fyrir að vera löglega markaðsfært; eða ef hinar 
samræmdu reglur tryggja ekki grunnkröfur um öryggi. I fyrsta tilfellinu er 
það framleiðandans eða dreifingaraðila að sanna að raffang sé löglega sett á 
markað, í hinum tilfellum er það stjómvalda í hverju ríki að sýna fram á að 
raffang uppfylli ekki öryggiskröfur.

Mörg grundvallaratriði lágspennutilskipunarinnar og nýju aðferðarirmar og 
heildaraðferðar um vottamir og prófanir eru þau sömu. Þó er greinilega ekki 
um sömu regiur að ræða enda er lágspennutilskipunin samin fyrir tíma þessara 
nýju hugmynda. Af þeim sökum er ekki að finna ákvæði um notkun 
Evrópustaðla, hverjar af þeim átta aðferðum til að sýna fram á samræmi skuli 
nota, né ákvæði um formlegar kröfur til prófunarstofa.

Þetta veldur að sjálfsögðu nokkrum vandkvæðum, þar sem allar skilgreiningar 
og formkröfur eru mun óljósari en ef fylgt væri nýrri hugmyndum og 
reglum. Framkvæmd tilskipunarinnar hefur þó þróast í átt til nýju 
aðferðarinnar og heildaraðferðarinnar. Samræmdir Evrópustaðlar hafa tekið 
við af öðrum samræmdum reglum, tilnefndar prófunarstofur sækja um og fá 
faggildingu, prófanir og yfirlýsingar framleiðenda taka mið af aðferðum 
heildaraðferðarinnar, framkvæmd markaðseftirlits tekur mið af nýrri reglum 
o.s.frv. Auk þess eru ýmsar aðrar tilskipanir um rafmagnsvörur gerðar 
samkvæmt hinni nýju aðferð. Þar er mikilvægust tilskipun um 
rafsegulsviðssamhæfni. Vegna aukinnar samkeppni prófunarstofa leitast þær 
við að bjóða viðskiptavinum alhliða þjónustu og reyndin er sú að þær sækja 
um faggildingu fyrir sem flestar tegundir prófana.

í stuttu máli þróast framkvæmd lágspennutilskipunarinnar í átt að nýjum 
hugmyndum og reglum og sú skoðun er ríkjandi að tilskipunin og aðrar 
sambærilegar tilskipanir verði endurskoðaðar og breytt á þann veg. I 
Tampere-samkomulaginu er þess krafist að allar prófunarstofur, þar með 
taldar raffangaprófunarstofur, skuli hafa faggildingu samkvæmt EN 45 001. 
Það er því augljóst að aðlögun rafmagnsöryggismála að samningunum um 
EES og Tampere-samkomulaginu taka mið af nýju aðferðinni og 
heildaraðferð um vottanir og prófanir.

4. Tillaga aö nýrri skipan rafmagnsöryggismála

Hér að framan hefur komið fram að nauðsynlegt er að gera breytingar á 
núverandi fyrirkomulagi rafmagnsöryggismála. Aðalatriðið er þó að ný 
tilhögun eftirlits hefur ýmsa kosti sem full ástæða virðist til að nýta. Þær 
tillögur sem hér eru lagðar fram um breytt fyrirkomulag 
rafmagnsöryggismála miðast ekki eingöngu við að fullnægja kröfum í 
alþjóðasamningum. Eðlilegt er að ganga lengra og nýta til fulls þá kosti sem 
nýjar hugmyndir og aðferðir fela í sér. Því er lagt til að þeim verði ekki 
aðeins beitt við setningu reglna og raffangaeftirlit heldur einnig við eftirlit 
með orkufyrirtækjum, neysluveitum og við löggildingu.

Nýjar aðferðir og reglur við eftirlit hafa fyrst og fremst verið sniðnar að 
eftirliti með framleiðsluvörum. Hér er lagt til að þeim verði beitt til að 
tryggja rafmagnsöryggi. Margvísleg rök eru fyrir því að slíkt sé gert, enda er 
um almennar reglur og kröfur að ræða sem ekki eru faggreinatengdar og því 
auðvelt að laga að þörfum á sviði rafmagnsöryggismála. Nýjar 
eftirlitsaðferðir henta vel við úrlausn meginþorra þeirra verkefna sem 
nauðsynleg eru til að tryggja öryggi. Hins vegar eru nokkur verkefni þar sem 
þær henta ekki, s.s. við fræðslu. Tillögur um þessi verkefni miðast við að 
finna þeim stað, þar sem ætla má að hægt sé að vinna þau á árangursríkan hátt, 
án þess að það þýði aukin umsvif.

4.1 Markmið

Tillögur sem settar eru fram í þessari greinargerð stefna að eftirgreindum 
markmiðum:

4.1.1 Að vemda líf, heilsu, eignir og umhverfi fyrir skaða af völdum 
raforku, raforkuvirkja og raforkuskorts á sem hagkvæmastan hátt.

4.1.2 Að staðið sé við alþjóðlega samninga og að þær hugmyndir og 
eftirlitsaðferðir sem þeir fela í sér séu nýttar eins og unnt er til að 
lækka tilkostnað og auka öryggi.

4.1.3 Að yfirstjóm þessara mála sé komið fyrir á hagkvæman hátt innan 
stjómkerfisins, að starfssvið, vald og ábyrgð aðila sé vel afmarkað og 
að skilið sé á milli stjómvaldsaðgerða og framkvæmdar.

4.1.4 Að auka ábyrgð orkufyrirtækja, rafverktaka og rafmagnsnotenda og 
færa framkvæmd eftirlits til einkaaðila.

4.2 Yfirstjórn rafmagnsöryggismála

4.2.1 Lagt er til að yfirstjóm rafmagnsöryggismála verði efld og gerð eins 
óháð framkvæmd rafmagnseftirlits og unnt er.

Þær breytingar á fyrirkomulagi rafmagnsöryggismála sem gerð er tillaga um, eru 
þess eðlis að nauðsynlegt er að efla stjómsýslu á þessu sviði. Sérstaklega á þetta við 
á meðan verið er að koma breytingunum á. Mikilvægt er að aðskilja stjómsýslu og 
framkvæmd, þannig að stjórnvaldið sé óháö þeim aðilum sem annast 
framkvæmdina, geti haft eftirlit með þeim og fellt hlutlausa úrskurði í þeim 
álitamálum sem upp kunna að koma.

Ekki er að svo komnu máli talið rétt að taka afstöðu til þess, hvort skipulagi og 
starfsháttum RER verði breytt á þann veg að unnt sé að fela stofnuninni yfirstjómina 
eða hvort fela eigi verkefnið nýrri stofnun eða skrifstofu í iðnaðarráðuneyti. Ljóst er 
að unnt er að framkvæma þær breytingar sem hér eru lagðar til innan ramma 
núverandi laga.

4.2.2 Lagt er til að komið verði á fót sérstakri ráðgjafanefnd um 
rafmagnsöryggismál, skipaðri fulltrúum hagsmunaaðila.

Nefndinni er ætlað að vera umræðuvettvangur um rafmagnsöryggismál, og styðja 
viö starf yfirstjómar. Ekki er gert ráð fyrir því að nefndin fjalli um málefni sem 
varða fjármál, starfsmannahald o.s.frv. Sem dæmi um aðila sem ættu aðild að 
ráðgjafanefndinni má nefna: Rafveitur, rafverktaka, raffangainnflytjendur, 
raffangasala, raffangaframleiðendur, rafhönnuði, neytendur og tryggingarfélög.

4.2.3 Auk þeirra verkefna sem rætt er um hér að neðan eru reglubundin 
verkefni yfirstjórnar rafmagnsöryggismála; ráðgjöf til ráðherra, 
almenn stjómsýsla, stefnumótun, skipulag og samhæfmg, eftirlit með 
framkvæmd annarra aðila, fjárhagsleg umsýsla, túlkun og úrskurðir 
og erlend samskipti.

4.3 Samning reglugerða og vinna að stöðlun

4.3.1 Lagt er til að aukin áhersla verði lögð á samningu reglugerða og 
vinnu að stöðlun.

Hið daglega starf mun að verulegu leiti, snúast um vinnu að stöðlun. I því efni er 
mikilvægt að gott samstarf takist við Staðlaráð Islands, sem er ábyrgðaraðili 
stöðlunar hér á landi, hagsmunaaðila og aðra þá sem vinna að stöðlun.

4.3.2 Reglugerð taki aðeins til fyrirkomulags og skipulags 
rafmagnsöryggismála, valds og skyldna aðila, fjármögnunar, 
refsiákvæða, nauðsynlegra skilgreininga og grunnkrafna um öryggi. 
í stað tæknilegra lýsinga í reglugerð verði vísað til staðla CENELEC.

Nýja aðferðin gerir ráð fyrir því að tæknilegar forskriftir um rafmagnsöryggi séu 
settar með stöðlum. Hér á landi hefur reglugerð um raforkuvirki þjónað þessum 
tilgangi. Umfang reglugerðarinnar er margfalt minna en staðlanna en áætlað er að 
evrópskir raftæknistaðlar verði um 800. Ljóst er að sem tæknileg forskrift hafa 

staðlar marga kosti fram yfir reglugerðarformið. Þeir fylgja tækniþróuninni, eru 
sveigjanlegir og ná með ítarlegum hætti yfir flesta þætti raftækninnar. Þeir eru 
samdir af öflugum alþjóðlegum samtökum sem ísland á aðild að. Notkun þeirra 
sparar mikla vinnu við gerð innlendrar reglugerðar.

Island hefur að hluta til skuldbundið sig til að notast við samevrópska staðla en 
meginatriðið er þó að það er hagkvæm og eðlileg lausn að nota þá í stað tæknilegra 
forskrifta í reglugerð. Ljóst er að misjafnt er hversu langt stöðlunin er á veg komin 
og því verður enn um sinn að styðjast við séríslenskar reglur, sérstaklega þegar um 
er að ræða regiur um raforkuvirki raforkufyrirtækja.

4.4 Löggilding

4.4.1 Lagt er til að yfirstjóm rafmagnsöryggismála annist löggildingu á 
rafverktökum.

Kröfur til rafverktaka verði auknar og ábyrgðarsvið þeirra skilgreint nánar, 
sérstaklega með tilliti til skyldutryggingar og tilkynningarskyldu vegna óhæfra 
raffanga. Skýrt verði kveðið á um að löggilding nái aðeins til faglegra skyldna um 
rafmagnsöryggismál, en leggi ekki aðrar skyldur á þann sem löggildingu hlýtur, t.d. 
ábyrgð gagnvart þriðja aðila, þegar löggiltur rafverktaki er launþegi.

4.4.2 Sem fyrr verði löggildingu skipt í ákveðna flokka og gerðar 
ákveðnar kröfur um menntun og reynslu. Auk þessa verði 
löggildingin bundin því fyrirtæki sem rafverktakinn starfar við.

Þetta felur í sér að rafverktaki getur því aðeins fengið og haldið löggildingu að hann 
sé í starfi hjá rafverktakafyrirtæki eða starfi sem sjálfstætt starfandi rafverktaki. 
Einungis verði einn löggiltur rafverktaki hjá hverju fyrirtæki. Gerðar verði ákveðnar 
kröfur um rekstur, aðstöðu, skráningu, innra eftirlit o.s.frv. Þá er gert ráð fyrir því 
að rafverktakar geri lokaúttekt á neysluveitum, sbr. tillögur um eftirlit með 
neysluveitum hér að neðan. Ef eftirlit með neysluveitum leiðir í Ijós að rafverktaki 
skilar verki sem ekki samræmist reglum, ber eftirlitsaðilum og rafveitum að tilkynna 
slíkt til yfirstjómar rafmagnsöryggismála sem getur beitt áminningum, sektum og 
tímabundinni eða varanlegri sviptingu löggildingar.

4.4.3 Lagt er til að löggilding verði tímabundin og að rafverktakar greiði 
auk gjalds við upphaflega löggildingu, árlegt löggildingargjald.

Þessum ákvæðum er ætlað að tryggja að einungis þeir rafverktakar sem uppfylla 
reglur um löggildingu sbr. tillögu 4.4.2 sjái sér hag í að endumýja löggildingu og 
greiða árlegt gjald. Auk þess er gjaldinu ætlað að standa undir kostnaði við 
löggildingu og eftirliti með starfsemi rafverktaka.

4.4.4 Lagt er til að vottunarstofur taki að mestu leiti við þessu hlutverki 
þegar þær verða í stakk búnar til þess.

Rafverktaki skal hljóta vottun í samræmi við viðeigandi staðla samkvæmt EN 29 
000 staðlaröðinni og sérkröfur sem yfirstjóm rafmagnsöryggismála setur, t.d. um 
menntun, hæfni, aðstöðu o.fl. Til þess að hljóta löggildingu skal rafverktaki leggja 
fram vottorð til yfirstjómar rafmagnsöryggismála.

4.4.5 Lagt er til að rafverktakaleyfi rafveitna falli niður. 1 staðinn komi 
skráningar- og upplýsingaskylda þeirra rafverktaka sem vinna í 
umdæmi hverrar rafveitu fyrir sig.

Hægt er að tryggja fagleg gæði þjónustu rafverktaka án rafverktakaleyfis. Slík 
leyfisveiting setur óeðlilegar hömlur á athafnafrelsi rafverktaka og takmarkar 
samkeppni. Hins vegar er sjálfsagt að rafveitur hafi upplýsingar um það hverjir 
starfa í umdæmi hverrar veitu á hverjum tíma. Gert er ráð fyrir að rafverktakar 
tilkynni nákvæmlega hvaða verk og verkþætti þeir muni vinna og skal verki eða 
einstökum verkþáttum Ijúka með úttekt rafverktaka. Fyrirkomulag slíkrar 
upplýsingagjafar þarf að vera einfalt og þjált, og hagkvæmt.

4.5 Eftirlit með raforkuvirkjum raforkufyrirtækja

4.5.1 Lagt er til að settar verði ítarlegar reglur um raforkuvirki 
raforkufyrirtækja.

Þetta felur í sér kröfur til tæknilegs búnaðar og þátta eins og öryggis starfsmanna, 
öryggis almennings, öryggis dýra, rekstrar- og afhendingaröryggis og vemdunar 
umhverfis. Einnig skulu settar reglur um fyrirkomulag innra eftirlits. Reglurnar 
byggi á vísunum til staðla eftir því sem unnt er og ástæða þykir til.

4.5.2 Lögð verði áhersla á irmra eftirlit raforkufyrirtækja. Lagt er til að 
sjálfstæður eftirlitsaðili innan raforkufyrirtækja eða utanaðkomandi 
eftirlitsaðili sjái um eftirlitið.

Eftirlitsaðilinn hafi faggildingu Löggildingarstofunnar og starfi samkvæmt 
ákvæðum staðalsins EN 45 XXX um almennar reglur um starfsemi eftirlitsaðila.*  
Nær víst má telja að það verði aðeins stærstu raforkufyrirtækin sem hafa bolmagn til 
að koma á innra eftirliti. Smærri rafveitur verða þá að kaupa eftirlit frá faggiltum 
eftirlitsaðila. Yfirstjórn rafmagnsöryggismála veitir raforkufyrirtækjum og 
eftirlitsaðilum leiðbeiningar og upplýsingar um fyrirkomulag eftirlits og setur reglur 
í samráði við faggildingaraðila.

*Staðalinn hefur ekki enn verið staðfestur en reiknað er með því að það verði gert á 
næstunni. Hann mun fá auðkennið EN 45 018.

4.5.3 Eftirlitsaðilar skulu reglubundið skila skýrslu til yfirstjórar 
rafmagnsöryggismála, með greinargerð um niðurstöður innra 
eftirlits og lista yfir athugsemdir. Greint verði frá helstu 
nýframkvæmdum, breytingum, viðhaldsverkefnum og ráðstöfunum 
vegna athugasemda eftirlitsaðila.

Sérstaklega skal gerð grein fyrir þeim athugasemdum sem gerðar eru af eftirlitsaðila 
og hvemig raforkufyrirtæki hefur brugðist við þeim. Yfirstjóm fylgist með því að 
úrbætur séu gerðar. Heimilt verði að beita sektum ef raforkufyrirtæki vanrækja að 
bregðast við athugasemdum á fullnægjandi hátt.

4.5.4 Raforkufyrirtækjum verði gefinn ákveðinn frestur til að uppfylla 
þessar kröfur og afla sér faggildingar.

4.6 Eftirlit með neysluveitum

4.6.1 Lagt er til að eftirlit með neysluveitum verði framkvæmt af 
faggiltum eftirlitsaðila sem getur verið sjálfstætt fyrirtæki eða 
sjálfstæð deild innan raforkufyrirtækis. Umsjónin með eftirlitinu og 
ábyrgðin á því að það sé framkvæmt verði áfram í höndum rafveitna.

4.6.2 Lagt er til að áfram verði skylda að bera hönnun neysluveitna undir 
rafveitu. Rafveita samþykkir hönnun og veitir heimild til að hefja 
framkvæmd.

4.6.3 Lagt er til að skylduúttekt á neysluveitum verði lögð niður en þess í 
stað skulu gerðar úrtaksúttektir.

Gerð skal skoðun á a.m.k. 10% nýrra neysluveitna og skulu þær valdar með 
slembiúrtaki. Að auki verði neysluveitur teknar út ef þær eru sérstaklega flóknar, 
hættulegar eða verða fyrir mikilli áraun. Rafveitur skulu einnig gera úttekt á 
neysluveitum einstakra rafverktaka ef rökstuddur grunur leikur á að starfsemi þeirra 
og vinnubrögð samræmist ekki settum reglum.

Úttektir á nýjum neysluveitum geta þjónað tvíþættu hlutverki. Að tryggja að hver 
einasta neysluveita sé þannig frágengin að ekki stafi hætta af henni og að fylgjast 
með því að rafverktakar starfi í samræmi við reglur. Telja verður að það sé hlutverk 
rafverktaka að tryggja að neysluveita sé þannig frágengin að ekki stafi hætta af 
henni. Lagt er til að gerð verði krafa um að rafverktaki framkvæmi lokaúttekt á 
vinnu sinni og fylli út sérstakt úttektarblað, sem er yfirlýsing um að rafverktaki 
ábyrgist að neysluveita sé í samræmi við settar reglur. Úttektarblaðið verði sent til 
rafveitu og er jafnframt tilkynning um að vinnu við neysiuveitu sé lokið. Rafveitan 
notar úttektarblaðið við val á neysluveitum til skoðunar.

Þessi úttektarskylda þýðir að ekki er lengur þörf á að rafveitur taki út hvetja 
neysluveitu og tryggi þannig að þær séu í samræmi við reglur. Með 
tilviljanakenndum úttektum á nýjum neysluveitum er hægt að finna þá rafverktaka 
sem ekki sinna sínu starfi sem skyldi. Hægt er að beita þá viðurlögum, t.d. 
áminningum, sektum og sviptingu löggildingar.

4.6.4 Lagt er til að einkarafstöðvar sæti eftirliti sem er hliðstætt eftirliti 
með neysluveitum.

Rafveitur hafi umsjón með eftirliti með einkarafstöðvum hver í sínu umdæmi. 
Eftirlitið skal framkvæmt af faggiltum eftirlitsaðila, óháðum rafveitunni. Eigendur 
einkarafstöðva beri kostnað af eftirlitinu. Einkarafstöðvum má að mörgu leiti líkja 
við neysluveitur. Einkarafstöð er rekin á ábyrgð eigandans og það er hans að tryggja 
að hún sé í samræmi við reglur. Það er einnig eigandinn sem á mest á hættu ef hún 
gerir það ekki.

4.6.5 Rafveitur hafi heimild til gamalskoðunar neysluveitna en ekki verði 
lengur skylda að skoða allar neysluveitur með reglubundum hætti.

Gamalskoðun samkvæmt núverandi reglum er umfangsmikil og kostnaðarsöm. I 
stað opinbers eftirlits er eðlilegt að auka ábyrgð eigenda og annarra ábyrgðarmanna 
neysluveitna og hvetja þá til árvekni og til að hafa eðlilegt viðhald með 
neysluveitum. Hér er markviss fræðsla lykilatriði.

Gamalskoðun skal framkvæmd af faggiltum eftirlitsaðila. Gert er ráð fyrir að 
yfirstjóm rafmagnsöryggismála geti í samráði við rafveitur, eftirlitsaðila og 
rafverktaka, efnt til sérstaks átaks varðandi ástand neysluveitna, þar sem 
gamalskoðun er einn þáttur. Frumkvæði að gamalskoðun getur einnig komið frá 
rafveitunni t.d. ef hún álítur þörf á að skoða neysiuveitur í einstökum hverfum þar 
sem neysluveitur eru orðnar gamlar. Ef rafveita hefur röksmddan grun um að ástand 
neysluveita sé ekki í samræmi við settar reglur, ber henni skylda til að láta skoða 
neysluveituna. Komi í Ijós verulegir ágallar á ástandi neysluveitu við skoðanir skal 
eigandi neysluveitu greiða kostnað við gamalskoðun. Rafveita skal einnig sjá til 
þess að gamalskoðun sé framkvæmd, óski eigandi þess. Heimilt er að láta eiganda 
greiða kostnaðinn. Rafveita skal gæta trúnaðar viö þá sem veita upplýsingar um að 
ástand neysluveitu sé ekki í samræmi við settar reglur.

Auk þess eftirlits sem hér er nefnt, er rétt að vekja athygli á að aðrir aðilar geta nýtt 
sér þjónustu eftirlitsaðila og fengið þá til að taka út neysluveitur. Hér má td. nefna 
tryggingafélög og væntanlega húsnæðiskaupendur. Æskilegt er að yfirstjóm 
rafmagnsöryggismála leiti eftir samstarfi við tryggingarfélög, sérstaklega varðandi 
eftirlit með hættulegum og flóknum neysluveitum og veitum sem verða fyrir mikilli 
áraun.

4.7 Raffangaeftirlit

4.7.1 Lagt er til skyldubundinni raffangaprófun verði hætt.

Eins og komið hefur fram er óheimilt samkvæmt Tampere-samkomulaginu og EES- 
samningnum, að krefjast endurprófunar á þeim rafföngum sem hafa verið löglega 
sett á markað í þessum ríkjum. Auk þess eru í gildi norrænir, evrópskir og 
alþjóðlegir samningar um gagnkvæma viðurkenningu á samræmisyfirlýsingum. 
Lagt er til að erlendar raffangaprófanir samkvæmt þessum samningum verði teknar 
gildar og heimilt verði að flytja inn prófaðar vörur án nokkurra afskipta opinberra 
aðila.

4.7.2 Lagt er til að ríkisrekin raffangaprófun verði lögð niður.

Með nýju eftirlitskerfi er ekki lengur ástæða til að ríkið reki raffangaprófun. Innlend 
raffangaprófun verður því að starfa á markaðsgrundvelli. Hugsanlega má einkavæða 
raffangaprófun RER. Það verður þó að teljast hæpið að grundvöllur sé til þess. Það 
mun krefjast fjármagns og skipulagsbreytinga að fá faggildingu samkvæmt EN 
45001, eins og nauðsynlegt er vegna Tampere-samkomulagsins.

Slík prófunarstofa myndi þurfa að keppa á alþjóðlegum markaði þar sem innlendur 
markaður er hverfandi. Innlend framleiðsla er nær engin og mun auðveldara er að 
takmarka innflutning (t.d. frá Asíu) við þær vörur sem hafa viðurkennda prófun en 
að greiða fyrir raffangaprófun á markaðsverði. Mjög ólíklegt er að innflytjendur 
slíks varnings hafi bolmagn til slíks. Reiknað er með að skyldubundnar prófanir í 
Evrópu muni dragast saman um allt að 80%. Það er því Ijóst að mikið offramboð 
mun verða á þjónustu prófunarstofa. Við slíkar aðstæður er ólíklegt að nýfjárfesting 
í prófunarstöð, fjærri viðskiptavinunum, geti skilað arði.

4.7.3 Lagt er til að skráningu raffanga verði hætt.

Skráning raffanga samrýmist ekki þeirri nýju hugmyndafræði við eftirlit sem hér 
hefur verið lýst, hún hindrar innflutning og frjálst vöruflæði milli landa og er því 
augljóslega andstæð hugmyndinni um sameiginlegan markað í Evrópu. 
Framleiðandi á aðeins að þurfa að láta prófa raffang á einum stað og eftir það á hann 
að hafa hindrunarlausan aðgang að hinum sameiginlega markaði. Öll skoðun og 
skráning veldur umstangi og kostnaði sem hindrar ffjáls viðskipti. Þá verður að

4.7.4

4.7.5

teljast vafasamt að hún þjóni nokkrum tilgangi. Einungis með markaðseftirliti er 
hægt að hafa eftirlit með því að skráningaskylda sé virt. Öflugt markaðseftirlit ætti 
hins vegar í sjálfu sér að vera nægjanlegt til að tryggja að aðeins séu á markaðinum 
rafföng með viðurkenndar prófanir. Skráningarskylda þjónar því tæpast 
markmiðum sem ekki er hægt að ná með markaðseftirliti.

Lagt er til að komið verði á fót öflugu markaðseftirliti

Til þess að tryggja öryggi á markaði hér á landi eftir að skyidubundnum prófunum 
og skráningu á rafföngum er hætt, er nauðsynlegt að koma á fót öflugu 
markaðseftirliti. Markaðseftirlitið nær til þess að kanna að þær vörur sem settar hafa 
verið á markað hér á landi uppfylli grunnkröfumar. Hér á landi verði heimilt að setja 
rafföng á markað sem sett hafa verið löglega á markað í Evrópu, því þá er vitað að 
þau uppfylla grunnkröfumar.

Þegar um innflutning er að ræða frá iöndum utan EES-svæðisins verður að gera ráð 
fyrir að innflytjendur leggi fram við tollafgreiðslu nauðsynleg gögn þannig að 
innflutningur verði heimilaður. Yfirstjóm rafmagnsöryggismála skilgreinir hvaða 
vottorða verður krafist og á hvem hátt yfirferð verður háttað. Ljóst er þó að 
framleiðendur sem setja vörur á markað í Evrópu verða að uppfylla sömu ákvæði og 
framleiðendur í Evrópu. Þess vegna verður að reikna með að við tollafgreiðslu verði 
innflytjendur að-sýna yfirlýsingu um að varan hafi verið markaðsfærð á löglegan 
hátt í einhverju öðm landi í Evrópu. A þennan hátt er hamlað gegn innflutningi á 
vömm sem ekki uppfylla kröfur um öryggi.

Markaðseftirlitið beinist að öllum rafföngum og ekki aðeins að hluta þeirra eins og 
raffangaprófunin gerir í dag. Markaðseftirliti verði sérstaklega beint að þeim 
tegundum raffanga sem mest hætta er talin stafa af. Vömr sem ekki samræmast 
gmnnkröfum verði teknar af markaði og dreifingar- og söluaðilar sektaðir. Við 
ítrekuð brot má beita öðmm refsiákvæðum s.s. sviptingu verslunarleyfis. Slíkt 
myndi þó kalla á breytingu á lögum nr. 41/1968 um verslunaratvinnu. Æskilegt 
væri að slíkt breyting yrði gerð, enda væri hægt að nota slíkt ákvæði vegna 
óheimilar sölu á öðrum prófunarskyldum vöruflokkum en raffongum.

Fram til þessa hefur verið nokkuð samstarf um markaðseftirlit á Noröurlöndum og 
hefur það byggst á gagnkvæmum tilkynningum um hættuleg rafföng. Nú er verið að 
auka þetta samstarf með því að skipst er á gagnkvæmum upplýsingum um öll þau 
rafföng sem skoðuð eru í markaðseftirliti. Slíkt samstarf mun án efa styrkja 
markaðseftirlit hér á landi.

Lagt er til að framkvæmd markaðseftirlits verði boðin út.

Markaðseftirlit skiptist í tvennt; stjórnvaldsaðgerðir og framkvæmd. 
Stjómvaldsaðgerðir fela t.d. í sér ákvörðun um tilhögun eftirlits, bann við sölu 
vöru, innköllun hennar, kærur, sektir o.s.frv. Slíkar stjómvaldsaðgerðir verða í 
höndum yfirstjómar rafmagnsöryggismála. Hins vegar er lagt til að framkvæmdin 
verði boðin út. Sá aðili sem tekur eftirlitið að sér skal hafa faggildingu sem 
eftirlitsaðili og starfa samkvæmt staðlinum EN 45 XXX.

Starf markaðseftirlitsaðilans felur í sér að fara til framleiðenda, dreifingaraðila, og 
verslana og kanna vömr. Ef nauðsynlegt þykir em vömmar teknar og skoðaðar 
nánar. Ef skoðun staðfestir grunsemdir um að vara sé ekki í samræmi við reglur, 
þarf að senda hana til prófunar. Ef prófið leiöir í Ijós að vara samrýmist ekki reglum 
er málið sent til stjómvaldsins.

Segja má að eftirlitið verði tvíþætt. Annars vegar að kanna hvort rafföng uppfylli 
þau formskilyrði sem krafist er til að setja megi þau á markað. Hér er átt við að þau 
hafi veriö löglega markaðsfærð í einhveiju EES-rikjanna og/eða hafi viðurkennda 

prófun. Uppfylli rafföng ekki slík skilyrði er dreifing þeirra og sala óheimil. Þá er 
það framleiðanda og dreifingaraðila að sjá til þess að raffóng verði prófuð. Hins 
vegar þarf að hafa eftirlit með því að rafföng sem uppfylla formkröfur, uppfylli 
öryggiskröfur. Alltaf er möguleiki á því að rafföngum hafi verið breytt þannig að 
rafföngin samræmist ekki stöðlum. Einnig er mögulegt að staölar samræmist ekki 
grunnkröfum um öryggi. I þessum tilfellum er það stjómvalda að sanna að rafföng 
séu ekki í lagi, með því að láta framkvæma á þeim prófanir. Um viðbrögð við 
slíkum tilfellum gilda ákveðnar Evrópureglur.

Samkvæmt nýjum reglum í Evrópu verður þörf fyrir markaðseftirlit á mörgum 
sviðum s.s. með leikföngum og byggingavörum. An efa er hagkvæmt að sá aðili 
sem tekur að sér markaðseftirlit með rafföngum taki einnig að sér annarskonar 
markaðseftirlit. Dæmi um slíkt þekkjast nú þegar í öðrum löndum.

4.7.6 Lagt er til að gerður verður samningur við faggiltar 
raffangaprófunarstofur um að þær taki að sér prófun á vörum sem 
markaðseftirlit telur nauðsynlegt að prófa og á innlendri framleiðslu.

Framleiðendur og aðrir þeir sem þurfa að fá rafföng prófuð geta leitað til 
markaðseftirlitsaðila og fengið aðstoð og leiðbeiningar. Markaðseftirlitsaðili sér um 
að koma rafföngum til prófunarstofa og annast hin reglubundnu tengsl við þær. 
Niðurstöður prófana eru sendar til yfirstjómar rafmagnsöryggismála og 
framleiðenda. Veittir verði opinberir styrkir í því skyni að jafna aðstöðu íslenskrar 
og erlendrar framleiðslu raffanga hvað varðar prófanir.

4.8 Fræðsla og túlkun reglna

4.8.1 Lagt er til að yfirstjóm rafmagnsöryggismála gefi út leiðbeiningar 
og skýringar á reglugerð og stöðlum eftir því sem nauðsynlegt þykir. 
Rafveitur sjái um að túlka reglur, koma forsendum um hönnun til 
hönnuða og veita rafverktökum leiðbeiningar um gerð og frágang 
neysluveitna og annarra raforkuvirkja. Heimilt verði að skjóta 
álitaefnum til yfirstjómar rafmagnsöryggismála.

4.8.2 Lagt er til að gerður verði samningur við Samband íslenskra o z o o
rafveitna (SIR) um að rafveitur taki að sér fræðslu til fagmanna og 
almennings.

I samningnum skal kveðið á um markmið og tilhögun fræðslunnar, hversu 
umfangsmikil hún skal vera og í hvaða formi. Fræðsla til fagmanna beinist fyrst og 
fremst að því að kynna þær reglur og staðla sem gilda hverju sinni. Þá skal einnig 
veitt fræðsla um vamir starfsmanna gegn hættum af völdum rafmagns. Fræðsla til 
almennings beinist að notkun rafmagns og raffanga. Sérstök áhersla skal lögð á að 
gera húseigendum grein fyrir ábyrgð þeirra á ástandi neysluveitna og hvetja til 
reglubundins viðhalds.

4.9 Öflun upplýsinga um slys og bruna

4.9.1 Lagt er til að yfirstjóm rafmagnsöryggismála rannsaki ekki slys og 
bruna en fái upplýsingar og skýrslur frá þeim aðilum sem bera 
ábyrgð á slíkum rannsóknum.

Á grundvelli þeirra upplýsinga sem fengnar eru á þennan hárt er hægt að breyta 
áherslum í eftirliti eða fræðslu, áminna einn eða fleiri aðila, krefjast tafarlausa úrbóta 
á ákveðnum sviðum, athuga hvort innkalla skuli rafföng af markaði o.s.frv.

Samkvæmt lögum nr. 74/1982 um brunavamir og brunamál skal tilkynna bruna 
hlutaðeigandi tryggingafélagi og lögreglustjóra sem sér um að lögreglurannsókn fari 
fram þegar eftir bmnatjón. Ef kveðja þarf dl sérfróða menn vegna rannsóknarinnar 
skal brunamálastjóri tilnefna þá. Ætla má að þetta fyrirkomulag tryggi fullnægjandi 
skráningu og rannsókn bruna af völdum rafmagns.

Samkvæmt ákvæðum laga nr. 46/1980 um aðbúnað, hollustuhætti og öryggi á 
vinnustöðum ber Vinnueftirliti ríkisins að skrá hvers konar vinnuslys og 
framkvæma rannsókn á orsökum þeirra. Þar á meðal em vinnuslys af völdum 
rafmagns. Eins og fram hefur komið verða nær öll slys af völdum rafmagns á 
vinnustöðum. Ekki er ástæða til að ætla annað en að Vinnueftirlitið sé fullfært um að 
þjóna þessu hlutverki. Einnig má nefna að slys og óhöpp em oft tilkynnt 
viðkomandi rafveitum auk þess sem heilbrigðiskerfið hefur víðtæka slysa-'og 
óhappaskráningu.

4.10 Skipurit yfirstjórnar rafmagnsöryggismála

4.10.1 Lagt er til að skipurit yfirstjómar rafmagnsöryggismála samkvæmt 
tillögu að nýrri skipan rafmagnsöryggismála verði eins og fram 
kemur á mynd 4.10.1.1.

Mynd 4.10.1.1. Skipurit yfirstjórnar rafmagnsöryggismála

Á skipritinu kemur fram að reiknað er með að yfirstjóm rafmagnsöryggismála 
skiptist upp í þrjár deildir. Reglugerða og staðladeild sér um samningu reglugerða, 
túlkun reglna, vinnu að stöðlun og staðlamálum og erlent samstarf á þessum 
sviðum. Gert er ráð fyrir því að deildarstjóri og 1,5 sérfræðingar starfi í deildinni.

Eftirlitsdeild hefur umsjón með öllu eftirliti og veitir aðstoð og leiðbeiningar í 
tengslum við það. Deildin sér um að framkvæma stjómvaldsaðgerðir í tengslum við 
eftirlit. Þá annast deildin löggildingu og hefur yfirumsjón með eftirliti með störfum 
rafverktaka. Gert er ráð fyrir að í deildinni starfi deildarstjóri og 0,5 sérfræðingur.

Upplýsingadeild annast söfnun og miðlun upplýsinga varðandi 
rafmagnsöryggismál, hefur umsjón með upplýsingakerfum, annast greiningu 
upplýsinga og gefur út skýrslur. Þá hefur deildin umsjón með fræðslustarfi og veitir 
rafveitum upplýsingar um túlkun reglna. Gert er ráð fyrir að í deildinni starfi 
deildarstjóri. Samtals er gert ráð fyrir að hjá yfirstjóm rafmagnsöryggismála starfi 7 
starfsmenn.

4.11 Fjármál og rekstur

4.11.1 Kostnaður við rafmagnseftirlit skal í sem mestum mæli borinn af 
þeim sem eftirlit beinist að og þeim sem bera ábyrgð á einstökum 
verkefnum.

Með þessu er tryggt að kostnaður kemur í auknum mæli inn í verð þeirrar vöru eða 
þjónustu, sem hefur þá eiginlega að eftirlits er þörf. Því mun verð endurspegla 
raunverulegan kostnað. Tillagan þýðir einnig að hinir ýmsu aðilar fá hvata til að 
leysa verkefnin á eins hagkvæman hátt og unnt er.

4.11.2 Annar kostnaður vegna málaflokksins verði greiddur af 
rafmagnseftirlitsgjaldi, sektum o.fl. Heimilt verði að hækka 
rafmagnseftirlitsgjald einstakra orkufyrirtækja, vanræki þau að gera 
útbætur sem eftirlitsaðili fer fram á.

Sektir eru t.d. sektir á rafverktaka sem ekki fara að settum reglum og á innflytjendur 
og seljendur raffanga sem ekki hafa viðurkennda prófun. Beiting sekta og hækkun 
rafmagnsöryggisgjalds em fyrst og fremst aðhaldstæki sem ekki er ástæða til að ætla 
að nauðsynlegt verði að beita svo neinu nemi.

4.11.3 Gerðar verði breytingar á meðferð rafmagnseftirlitsgjalds.

I þessu efni em tveir möguleikar:
a) Litið verði á gjaldið sem sértekjur og það bókað þannig á yfirstjórn 
rafmagnsöryggismála. Hægt er að gera kröfur um að stofnunin skili ákveðnum 
tekjuafgangi til ríkissjóðs.
b) Ef áfram verður litið svo á að gjaldið beri að bóka á tekjuhlið fjárlaga, er eðlilegt 
að það sé innheimt eins og aðrir skattar og renni beint í ríkissjóð. Yfirstjóm 
rafmagnsöryggismála fengi síðan greiðslur úr ríkissjóði eins og fjárlög gera ráð 
fyrir.

4.11.4 Hlutfall rafmagnseftirlitsgjalds verði endurskoðað með tilliti til 
breytinga á heildarfjármögnun rafmagnsöryggismála.

Raunhæft er að ætla að með þeim breytingum sem hér hafa verið lagðar til, sé hægt 
að lækka gjaldið verulega. Eins og fram kemur á mynd 4.11.3.1 bendir jausleg 
áætlun til að rekstrarkostnaður rafmagnsöryggismála verði um 35 m.kr. Á næstu 
árum ætti því að vera unnt að lækka gjaldið um 50%.

Mynd 4.11.3.1. Áætlun um rekstarkostnað yfirstjórnar 
rafmagnsöryggismála samkvæmt nýju skipulagi

Deild Störf Laun Onnur 
rekstrargjöld

Sértekjur Samtals

Yfirstjóm 2,00 4.500 4.500 9.000
Reglugerö og staðlar 2,50 6.000 2.500 500 8.000
Eftirlit 1,50 4.000 2.000 500 5.500
Upplýsingar 1,00 2.500 1.000 500 3.000
Samtals 7,00 17.000 10.000 1.500 25.500
Markaöseftirlit
AHs 17.000

10.000
20.000 1.500

10.000
35.500

4.11.5 Lagt er til að kannað verði hvort hagkvæmt sé að fela núverandi 
starfsmönnum RER eða fyrirtækum í þeirra eigu, að taka við 
einstökum verkþáttum við framkvæmd eftirlits, til lengri eða 
skemmri tíma.

Hér er um að ræða þætti eins og raffangaprófun, markaðseftirlit og eftirlit með 
raforkuvirkjum og neysluveitum. Ef starfsmenn telja að þeir geti rekið fyrirtæki á 
þessum sviðum er rétt að athuga möguleika á því. Fyrirtækin myndu þá kaupa 
búnað, leigja aðstöðu (a.m.k. til bráðabrigða) og taka við rekstrinum. I tengslum 
við þetta yrði gerður þjónustusamningur um að fyrirtækin annist framkvæmd 
eftirlits. Þegar nýju skipulagi hefur verið komið á, þurfa fyrirtækin að starfa í 
samkeppni við aðra aðila, selja þjónustu súia á markaði og afla sér faggildingar.

4.11.6 Lagt er til að iðnaðarráðuneytið aðstoði núverandi starfsmenn RER 
sem ekki munu starfa hjá yfirstjóm rafmagnsöryggismála eða 
fyrirtækjum starfsmanna, við að finna nýtt starf.

Fylgiskjal 2. Fyrirkomulag rafmagnsöryggismála í Danmörku og 
Svíþjóð.

I tengslum við athugun á rafmagnsöryggismálum á Islandi kynnti Hagsýslan 
sér m.a. fyrirkomulag rafmagnsöryggismála í Danmörku og Svíþjóð. Hér á 
eftir fer stutt lýsing á skipulaginu í þessum löndum og þeim breytingum sem í 
vændum eru.

Skipulag

I báðum löndunum er stjómvaldshluti rafmagnsöryggismála sjálfstæður og 
annast ekki framkvæmd eftirlits. í Danmörku er stjómvaldið Elektricitetsrádet 
og í Svíþjóð NUTEK. Raffangaprófunarstofur (DEMKO og SEMKO) em 
sjálfstæðar stofnanir/fyrirtæki. I Svíþjóð annást Statens Elektriska Inspektion 
(SEI) yfireftirlit o.fl.

Reglugerð og staðlar

I báðum löndunum byggir setning reglugerða sífellt meir á stöðlum. Stefnan 
er að auka þátt staðlana, eftir því sem unnt er. Hinir ýmsu þátttakendur í 
rafmagnsöryggismálum taka virkan þátt í staðlastarfinu.

Raffangaprófun

Skyldubundin raffangaprófun hefur verið felld niður í báðum löndunum. I 
Svíþjóð er SEMKO hlutafélag og stefht er að því að minnka hlut ríkisins (hann 
er nú 51%). DEMKO er ríkisstofnun en nauðsynlegt er að framkvæma 
ákveðnar skipulagsbreytingar og fela öðmm það stjómvald sem stofnunin 
hefur haft. Hugmyndir hafa verið uppi um að einkavæða raffangaprófunina. 
Báðar prófunarstofumar verða reknar á viðskipalegum gmndvelli og em að 
búa sig undir stóraukna samkeppni, m.a. með því að bjóða upp á fullkomnar 
alhliða prófanir raffanga á einum stað (öryggispróf, Ijósdreifingu, EMC-próf 
o.s.frv.) og bæta við sig viðfangsefnum. Hlutverk prófunarstofnanna verður 
fyrst og fremst þjónusta við framleiðendur á alþjóðlegum markaði en síður 
beint öryggiseftirlit.

Skráning raffanga

Skráning vissra raffanga hefur verið skyldubundin í báðum löndunum og 
verið framkvæmd af raffangaprófunarstöðvunum. Ljóst er að hún verður 
felld niður.

Markaðseftirlit

Raffangaprófunarstöðvar sjá um markaðseftirlit í báðum löndunum. I Svíþjóð 
er litið svo á að markaðseftirlit sé tvíþætt; eftirskoðun, sem er hluti 
vottunarinnar og markaðseftirlit sem stjómvaldsaðgerð. Eftirskoðunin er 
greidd með vottunargjöldum en markaðseftirlit sem stjómvaldsaðferð, annast 

SEMKO, sem verktaki. Verktakinn gæti í sjálfu sér verið hver sá sem uppfyllir 
kröfur. I Danmörku hefur þessi formlega skipting ekki verið til staðar, en 
Ijóst er að það verður að taka hana upp. í báðum löndunum gera menn sér 
Ijóst að sami aðili getur ekki verið prófunarstofa og framkvæmt 
markaðseftirlit í umboði stjómvalda. Einkum er verið að hugleiða tvo kosti í 
þessu sambandi; að kljúfa stofhanimar algerlega upp eða breyta uppbyggingu 
þeirra, þannig að hlutleysi verði tryggt, t.d. með tveimur stjórnum og 
aðskildum rekstri. Það er ekki Ijóst hvort síðari möguleikinn sé fær. I báðum 
löndunum eru uppi áætlanir um að efla markaðseftirlit.

Eftirlit með raforkufyrirtækjum

I báðum löndunum er lögð áhersla á innra eftirlit. I Danmörku er ekki um 
eiginlegt yfireftirlit að ræða, heldur sker stjómvaldið út um vafaatriði, fer á 
staðinn og ræðir um helstu valdamál og veitir leiðbeiningar o.s.frv. I Svíþjóð 
hefur SEI yfireftirlit með innra eftirliti.

Eftirlit með nýjum neysluveitum

I Danmörku er beitt úrtaksskoðunum og ber rafveitum skylda til að taka út 
a.m.k. 10% nýrra veita. Þetta gildir um allar tegundir neysluveita. I Svíþjóð 
beinast nýúttektir að stærri veitum. Ymsir aðilar annast eftirlitið s.s. 
eftirlitsmenn á vegum tryggingarfélaga, rafveitur og eftirlitsmenn frá SEI. 
Hið opinbera eftirlit er fyrst og fremst yfireftirlit.

Gamalskoðun neysluveita

I Danmörku er engin skyldubundin gamalskoðun. Hins vegar er framkvæmd 
gamalskoðun ef gmnur leikur á að neysluveita sé hættuleg. I Svíþjóð krefjast 
tryggingarfélögin gamalskoðunar á vissum stómm og/eða hættulegum 
neysluveitum. Rætt hefur verið um að eftirlitsmenn skuli hafa vottun.

Löggilding

I Danmörku annast stjómvaldið löggildinu og nær hún yfir allt landið. 
Löggilding er tímabundin og er greitt árlegt gjald fyrir hana. Hún er bundin 
því að einstaklingur hafi rafverktöku að aðalstarfi og er einungis einn 
löggiltur aðili hjá hverju fyrirtæki. Löggiltur einstaklingur verður að hafa 
ákveðna réttarstöðu innan fyrirtækis, t.d. ákveðinn uppsagnarfrest.

I Svíþjóð em kröfumar fyrst og fremst um menntun og reynslu. Rætt hefur 
verið um að taka upp vottun í stað löggildingar.

Fræðsla

I Danmörku hefur stjómvaldið yfirumsjón með fræðslustarfi og sér um útgáfu 
fræðsluefnis. Stjómvaldið annast túlkun reglna og kemur þeim á framfæri við 

raforkufyrirtækin og rafverktaka. Starfsmenn raforkufyrirtækja annast einnig 
fræðslu og veita upplýsingar um túlkun reglna til rafverktaka.

Rannsóknir á slysum og brunum

í Svíþjóð eru rannsóknir á ábyrgð lögreglu. SEI tekur þátt í rannsóknum á 
banaslysum og stórbrunum af völdum rafmagns. Önnur slys og brunar eru 
ekki rannsökuð af rafmagnsöryggisaðilum. I Danmörku fær stjómvaldið 
tilkynningar um slys og bruna og sér til þess að ráðstafanir til úrbóta séu 
gerðar, ef óvenjulegar breytingar verða á tíðni eða tegund slysa. DEMKO 
tekur þátt í rannsóknum á brunum fyrir lögreglu og brunavamaryfirvöld.

Fylgiskjal 3. Gildar orösendingar RER 1. janúar 1992
1. 1/80 Hlífðareinangrun í neysluveitum þar sem eingöngu er beitt lekastraumsrofvöm
2. 2/80 Skýringar varðandi jarðskautstaugar og spennujöfnunartaugar.
3. 3/80 Rafbúnaður verkstæða.
4. 2/82 Plastpípulagnir og frágangur þeirra.
5. 3/82 Klær með 4 mm tindum.
6. 1/83 Leiðbeiningar um uppsetningu og notkun rafmagnsgirðinga og spennugjafa

þeirra.
7. 2/83 Raflagnir og rafbúnaður í verksmiðjuframleiddum húsum.
8. 3/83 Lagning hitastrengja.
9. 4/83 Prófun lampabúnaðar, sérstaklega Ijósakeðja.
10. 6/83 Tenglar til notkunar á hafnarsvæðum.
11. 7/83 Raflagnir í hjólhýsum.
12. 8/83 Raflagnir í starfsmannavögnum, starfsmannabúðum o.þ.h.
13. 9/83 Raflagnir í húsgögnum.
14. 10/83 Raflagnir á hjólhýsastæðum.
15. 11/83 Skrá yflr prófunarskyld rafföng.
16. 1/84 Rekstur, eftirlit og viðhald raforkuvirkja.
17. 2/84 Reglur um setningu háspennuvirkja.
18. 4/84 Stærðarmerking sjálfvirkra vara.
19. 5/84 Kennilínur sjálfvirkra vara.
20. 1/85 Prófunarreglur um lampabúnað.
21. 2/86 Yfirhitavör í hitatækjum.
22. 3/86 Eftirlit meö iðnaðarvélum og öðrum tækjum, sem ekki eru prófunarskyld.
23. 4/86 Rafknúin heyvinnslutæki og raforkuvirki í heyhlöðum.
24. 3/87 Þurrkarar, þvottavélar og uppþvottavélar með hitöldum.
25. 4/87 Smáspenntir lampar og lagnir.
26. 5/87 Skyldur og ábyrgð þeirra sem flytja inn, selja og afhenda rafföng.
27. 2/88 Gilding raffanga.
28. 3/88 Notkun léttra plasttauga.
29. 5/88 Sérstök ákvæði um millispennustöðvar vegna rafvæðingar í strjálbýli.
30. 6/88 Sérstök ákvæði um jarðskaut fyrir stög og jarðtengdan toppbúnað í 66 og 132

kV tréstauraloftlínum.
31. 7/88 PCB efni í rafbúnaði.
32. 8/88 Reglur um merkingar á Ijósakeðjum.
33. 10/88 Skráning á gr. 307, Jarðstrengir, í Reglugerð um raforkuvirki.
34. 11/88 Prófun og viðurkenning strokjáma.
35. 2/89 Raflagnir flutningagáma.
36. 3/89 Fjarlægð rafmagnsgirðinga frá öðrum raforkuvitkjum.
37. 4/89 Hæð háspennulína yfir vatnsyfirborði.
38. 2/90 Burðarlistar í rafmagnstöflum.
39. 3/90 Landtenging skipa.
40. 4/90 Málspennu breytt úr 220/380 V í 230/400 V.
41. 2/91 Yfirhitavamir blástursofna.
42. 3/91 Rafbúnaður Ijósaskilta.
43. 4/91 Raflagnir í gróðurhúsum.
44. 5/91 Sérstök ákvæði um spennistöðvar og dreifikerfi í strjálbýli.
45. 1/92 Skrá yfir orðsendingar RER, sem í gildi ero 1. jan 1992.

Fylgiskjal 4. Starfsmenn RER 1. janúar 1992

Nafn Starfsheiti Starfs- 
hlutfall

Aldur Hóf 
störf

Bergur Jónsson Rafmagnseftirlitsstjóri 1,0 58 07 1979
Benedikt Steingrímsson Eftirlaunaþegi 0,5 66 09 1946
Guörún Möller Fulltrúi 1,0 66 03 1969
Kristinn Bjömsson Yfirviðskiptafræðingur 1,0 40 12 1988
Kristján Fr. Guömundsson Skrifstofumaður 0,6 69 18 1981
Ragnar Fr. Munasinghe Deildarverkfræðingur 1,0 52 03 1986
Sigurlaug Sveinbjömsdóttir Fulltrúi 0,6 49 10 1991
Guömundur Bertelsson Y fireftirlitsmaður 1,0 50 06 1987
Guöm. Þ Rögnvaldsson Y fireftirlitsmaður 1,0 54 02 1981
Hrafn Hilmarsson Deildarverkfræðingur 1,0 33 08 1988
Jón Dalmann Þorsteinsson Deildarverkfræðingur 1,0 59 12 1981
Kristján V Jónsson Deildarverkfræðingur 1,0 26 06 1991
Lothar Kraftzik Verkefnisstjóri 1,0 49 05 1982
Magni Þór Pálsson Deildarverkfræðingur 1,0 26 07 1990
Margrét Magnúsdóttir Skrifstofumaður 1,0 60 07 1982
Sæmundur Nikulásson Y fireftirlitsmaður 1,0 65 03 1959
Magnús Guönason Deildarstjóri 1,0 68 05 1956
Jóhann Olafsson Deildarstjóri 1,0 34 08 1988
Jón Gamalíelsson Deildarstjóri 1,0 69 12 1967
Arni R Guðmundsson Y fireftirlitsmaður 1,0 57 06 1963
Haukur Arsælsson Y fireftirlitsmaður 1,0 62 07 1971
Oskar Kristjánsson Deildarverkfræðingur 1,0 39 11 1990
Oskar M Hallgrímsson Deildarstjóri 1,0 70 09 1958
Siguröur Magnússon Y fireftirlitsmaður 1,0 58 06 1987
Sveinn Þórðarson Eftirlaunaþegi 1,0 70 05 1951
Sæmundur Vilhjálmsson Yfireftirlitsmaður 1,0 44 09 1990
Sigmundur Þórisson Rafeindavirki 1,0 46 06 1974
Sveinbjöm Guðmundsson Umdæmiseftirlitsmaður 1,0 66 12 1970


